
1. Ներածական մաս

	
Հաշվեքննության հիմքը
	
	ՀՀ հաշվեքննիչ պալատի 2022թ. հուլիսի 27-ի թիվ 149-Ա որոշում

	Հաշվեքննության օբյեկտը

	
	Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտե

	Հաշվեքննության առարկան
	
	2022 թվականի պետական բյուջեի վեց ամիսների մուտքերի ձևավորման և ելքերի իրականացման կանոնակարգված գործունեություն

	Հաշվեքննության առարկայի չափանիշները
	
	ՀՀ կառավարության 2021 թվականի դեկտեմբերի 23-ի թիվ 2121-Ն որոշում, ՀՀ կառավարության 2017 թվականի մայիսի 4-ի թիվ 526-Ն որոշում

	Հաշվեքննությունն ընդգրկող ժամանակաշրջանը
	
	2022թ. հունվարի 1-ից մինչև 2022թ. հունիսի 30-ը ներառյալ:

	Հաշվեքննության կատարման ժամկետը
	
	2022թ. օգոստոսի 3-ից մինչև 2022թ. հոկտեմբերի 31-ը ներառյալ։

	Զննման և դիտարկման կատարման ժամկետը
	
	2022թ. օգոստոսի 22-ից մինչև 2022թ. սեպտեմբերի 23-ը ներառյալ:

	Հաշվեքննության մեթոդաբանությունը
	
	Հաշվեքննությունն իրականացվել է պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն, իրականացվել է ֆինանսական և համապատասխանության հաշվեքննություն, որի ընթացքում կիրառվել են զննման, դիտարկման, հարցման, արտաքին հաստատման, վերլուծական, վերահաշվարկի և վերակատարման ընթացակարգեր:

	Հաշվեքննություն իրականացնող կառուցվածքային ստորաբաժանում
	
	Հաշվեքննությունն իրականացվել է ՀՀ հաշվեքննիչ պալատի երկրորդ վարչության կողմից, որի աշխատանքները համակարգում է Հաշվեքննիչ պալատի անդամ Արմեն Գևորգյանը։ 


2. 
Ամփոփագիր

«1004-11001 Ոռոգում-ջրառ իրականացնող կազմակերպություններին ֆինանսական աջակցության տրամադրում», «1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում», «1004‑31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» և «1017-11001 Արփա-Սևան թունելի ընթացիկ շահագործում և պահպանում» միջոցառումների շրջանակներում առկա են անհամապատասխանություններ՝ ՀՀ օրենսդրության և պայմանագրերի դրույթներով սահմանված պահանջների նկատմամբ։


3. Հաշվեքննության հիմնական արդյունքներ

Հաշվեքննության ընթացքում ստացվել է բավարար տեղեկատվություն՝ հաշվեքննության իրականացման համար: Հաշվեքննության արդյունքում հայտնաբերված անհամապատասխանությունները համատարած չեն: Վերջիններս ներկայացված են ստորև աղյուսակում։
Աղյուսակ 1
Հայտնաբերված անհամապատասխանությունների ցանկ

	Հ/Հ
	Անհամապատասխանության չափանիշը
	Անհամապատասխանությունը

	«1004-11001 Ոռոգում-ջրառ իրականացնող կազմակերպություններին ֆինանսական աջակցության տրամադրում» միջոցառում

	1
	Սուբսիդիայի պայմանագրի 3.2 կետի պահանջ
	Ըստ պայմանագրի 3.2 կետով սահմանված հաշվետվությունների՝ «Ջրառ» ՓԲԸ-ի կողմից հաշվետվություններով ներկայացված սուբսիդիայի գումարները ըստ ծախսման ուղղությունների չեն համապատասխանում փաստացի ծախսված գումարների ուղղություններին, չնայած ընդհանուր գումարի չափը՝ 800,000.0 հազ. դրամ, պահպանվել է։ 
Չի պահպանվել պայմանագրի 3.2 կետի պահանջը։

	2
	ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 8-րդ կետի դ) ենակետի պահանջ
	Չի պահպանվել ՀՀ կառավարության 24.12.2003թ. թիվ 1937-Ն որոշմամբ հաստատված կարգի 8-րդ կետի դ) ենթակետի պահանջը՝ «Ջրառ» ՓԲԸ-ին տրամադրված սուբսիդիայի պայմանագրում առկա չէ որևէ դրույթ, որով կնշվեին մատուցման ենթակա ծառայությունների առավելագույն քանակը և դրա փոփոխման պայմանները։

	3
	ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 8-րդ կետի է) ենակետի պահանջ
	Չի պահպանվել ՀՀ կառավարության 24.12.2003թ. թիվ 1937-Ն որոշմամբ հաստատված կարգի 8-րդ կետի է) ենթակետի պահանջը՝ «Ջրառ» ՓԲԸ-ին տրամադրված սուբսիդիայի պայմանագրում նախատեսված չէ պայմանագրով սահմանված պայմանների չկատարման համար կողմերի պատասխանատվությունը։

	«1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում»

	4
	ՀՀ ֆինանսների նախարարության կայք (www.minfin.am). յուրաքանչյուր ամսվա համար հրապարակվող՝ «Շինարարության ոլորտի ինդեքսներ»
	Առկա է անհամապատասխանություն ֆինանսների նախարարության կայքում նշված աշխատավարձի և մեքենայի շահագործման ինդեքսների և կատարողական ակտերում ֆիքսված ինդեքսների միջը։

	«1004-31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառում

	5
	Վեդու պատվարի և ոռոգման համակարգի կառուցման աշխատանքների կապալառուի պայմանագրի «Ընդհանուր պայմանների» 14.2, 14.3 կետերի և «Մրցույթի նամակի և մրցույթի հավելվածի» դրույթների պահանջ
	Առկա է անհամապատասխանություն՝ Կապալառուի պայմանագրի «Ընդհանուր պայմանների» 14.2, 14.3 կետերի և «Մրցույթի նամակի և մրցույթի հավելվածի» դրույթների պահանջների հետ: Պայմանագրի վերը նշված դրույթներով կանխավճարի մարումը (20% հավասարաչափ մարումներով) կատարելու դեպքում, ներկայացված թվով հինգ վճարման հայտերից կանխավճարը կմարվեր ընդհանուր 623,330.28 եվրո գումարի չափով՝ փաստացի մարված 339,818.21 եվրոյի փոխարեն, տարբերությունը կազմում է 283,512.07 եվրո (իրականացված փաստացի վճարումների օրերի փոխարժեքներով՝ 136,652.8 հազ. դրամ)։

	«1017-11001 Արփա-Սևան թունելի ընթացիկ շահագործում և պահպանում» միջոցառում

	6
	ՀՀ կառավարության 2021թ. հունիսի 17-ի թիվ 1016-Ա որոշման 4-րդ կետի պահանջ
	Առկա է անհամապատասխանություն՝ ՀՀ կառավարության 2021թ. հունիսի 17-ի թիվ 1016-Ա որոշման 4-րդ կետի պահանջի հետ՝ մինչև 2021 թվականի դեկտեմբերի 1-ը «Ջրառ» ՓԲԸ-ի հետ չի կնքվել անհատույց օգտագործման իրավունքի պայմանագիր։





4. Հաշվեքննության օբյեկտի ֆինանսական ցուցանիշներ

ՀՀ տարածքային կառավարման և ենթակառուցվածքների նախարարության ջրային կոմիտեի (այսուհետ՝ Կոմիտե) ՀՀ 2022թ.-ի պետական բյուջեի վեց ամսվա պլանը կազմել է 19,300,459.51 հազ. դրամ, ճշտված պլանը՝ 19,275,127.71 հազ. դրամ: Հաշվետու ժամանակահատվածի համար դրամարկղային ծախսը կազմել է 9,149,091.53 հազ. դրամ, փաստացի ծախսը՝ 9,394,914.96 հազ. դրամ: 
Աղյուսակ 2
ՀՀ տարածքային կառավարման և ենթակառուցվածքների նախարարության ջրային կոմիտեի ֆինանսական ցուցանիշները 
2022թ. առաջին կիսամսյակ
հազ. դրամ
	Ծրագիրը
	2022թ. առաջին կիսամյակի պլան
	2022թ. առաջին կիսամյակի  ճշտված պլան
	Դրամարկղային ծախս
	Փաստացի ծախս

	ՀՀ տարածքային կառավարման և ենթակառուցվածքների նախարարության ջրային կոմիտե
	19,300,459.51
	19,275,127.71
	9,149,091.53
	9,394,914.96

	1004
	Ոռոգման համակարգի առողջացում
	14,287,005.31
	14,314,412.31
	6,946,185.20
	7,162,827.35

	1017
	Որոտան-Արփա-Սևան թունելի ջրային համակարգի կառավարում
	750,000.00
	829,869.00
	542,071.82
	182,471.62

	1027
	Կոլեկտորադրենաժային ծառայություններ
	105,700.00
	105,700.00
	-
	-

	1072
	Ջրամատակարարաման և ջրահեռացման բարելավում
	3,983,784.00
	3,841,216.20
	1,511,076.98
	1,882,554.63

	1109
	Ջրային տնտեսության ոլորտում ծրագրերի համակարգում և մոնիտորինգ
	173,970.20
	174,010.20
	147,810.49
	165,114.32

	1212
	Տարածքային զարգացում
	
	9,920.00
	1,947.04
	1,947.04



Գնումների կազմակերպման գործընթացի վերաբերյալ

Կոմիտեի 2022թ.-ի ընթացքում գնման ենթակա ապրանքների, աշխատանքների և ծառայությունների ձեռքբերման համար տարեսկզբին հաստատված գնումների պլանով նախատեսվել է 9,568,201.3 հազ. դրամ: Կոմիտեի կողմից ներկայացված տեղեկատվության համաձայն՝ 2022թ. գնումների պլանով նախատեսված և մինչև 2022թ.-ի հունիսի 30-ը ներառյալ հայտարարված թվով 59 գնման ընթացակարգերի շրջանակներում կնքվել են թվով 106 պայմանագրեր՝ ընդհանուր 4,419,430.4 հազ. դրամ պայմանագրային արժեքով: Նշված պայմանագրերի շրջանակներում մինչև 2022թ.-ի հունիսի 30-ը ներառյալ ներկայացված կատարողականներով վճարվել է ընդհանուր 666,909.05 հազ. դրամ:
5. 
Անհամապատասխանությունների վերաբերյալ գրառումներ

«1004-11001 Ոռոգում-ջրառ իրականացնող կազմակերպություններին ֆինանսական աջակցության տրամադրում» միջոցառում

ՀՀ 2022թ. պետական բյուջեով «1004-11001 Ոռոգում-ջրառ իրականացնող կազմակերպություններին ֆինանսական աջակցության տրամադրում» միջոցառման շրջանակներում ամբողջ տարվա համար նախատեսվել էր 1,089,329.5 հազ. դրամ՝ «Սուբսիդիաներ ոչ ֆինանսական պետական կազմակերպություններին» հոդվածով, վեց ամսվա համար ճշտված պլանով նախատեսվել է 800,000.0 հազ. դրամ, որի դիմաց վեց ամսվա փաստը կազմում է 800,000.0 հազ. դրամ։ 
01.02.2022թ.-ին Կոմիտեի և «Ջրառ» ՓԲԸ-ի միջև կնքվել է սուբսիդիայի տրամադրման պայմանագիր՝ 1,089,329.5 հազ. դրամ գումարով՝ ընկերության 2022թ. ֆինանսական ճեղքվածքի մարման նպատակով։ Կիսամյակի ընթացքում 800,000.0 հազ. դրամ սուբսիդիան «Ջրառ» ՓԲԸ-ին տրամադրվել է (հանձնման-ընդունման ակտերի համաձայն) հետևյալ ծախսման ուղղությունների համար՝ 
· գարնան նախապատրաստական աշխատանքներ (ԳՆԱ)՝ 280,000.0 հազ. դրամ (35%),
· էլեկտրաէներգիա՝ 250,000.0 հազ. դրամ (31.25%),
· աշխատավարձ՝ 130,000.0 հազ. դրամ (16.25%),
· հարկային պարտավորություններ՝ 90,000.0 հազ. դրամ (11.25%),
· կրեդիտորական պարտքեր՝ 50,000.0 հազ. դրամ (6.25%)։
1. Սուբսիդիայի տրամադրման պայմանագրի 3.2 կետի համաձայն՝ Ընկերությունը պարտավորվում է ստացած սուբսիդիան օգտագործել արդյունավետ և նպատակային՝ գումարները ստանալուց հետո յուրաքանչյուր եռամսյակի ավարտից հետո ամսվա ընթացքում ներկայացնել համապատասխան հաշվետվություններ՝ օգտագործված գումարների ուղղությունների վերաբերյալ (աճողական պարբերականությամբ)։
Պայմանագրի 5.2 կետի համաձայն[footnoteRef:1], կիսամյակի ընթացքում 800,000.0 հազ. դրամ գումարը Կոմիտեի կողմից 21.02.2022թ., 01.03.2022թ., 07.04.2022թ., 05.05.2022թ. և 03.06.2022թ. հանձնման-ընդունման ակտերով տրամադրվել են Ընկերությանը՝ կոնկրետ ծախսման ուղղությունների համար (Աղյուսակ 3)։ «Ջրառ» ՓԲԸ-ն 21.04.2022թ. և 20.07.2022թ. գրություններով Կոմիտեին է ներկայացրել ստացված գումարների ծախսման ուղղությունները, որոնցով ծախսման ուղղությունները և գումարները համապատասխանում են հանձնման-ընդունման ակտերով տրամադրված ծախսման ուղղությունների և գումարների հետ։  [1:  Պայմանագրի 5.2 կետ՝ Սուբսիդիայի տրամադրման նպատակով Կոմիտեն և Ընկերությունը կազմում են գումարի հանձնման-ընդունման ակտ։] 

Սակայն մեր կողմից Կոմիտեից պահանջված և լրացուցիչ ստացված տեղեկատվության[footnoteRef:2] ուսումնասիրությունից պարզվեց, որ «Ջրառ» ՓԲԸ-ն հանձնման‑ընդունման ակտերով կոնկրետ ծախսման ուղղություններով և քանակներով ստացված գումարները ծախսել է ծախսման ուղղությունների այլ համամասնությամբ (Աղյուսակ 3)։  [2:  Ստացված սուբսիդիայի գումարների բացվածքը՝ ըստ առանձին ծախսման ուղղությունների (հոդվածների)։] 

Աղյուսակ 3
«Ջրառ» ՓԲԸ-ին տրամադրված սուբսիդիայի ծախսման ուղղությունները
հազ. դրամ
	Սուբսիդիայի ծախսման ուղղություններ
	 Սուբսիդիայի ծախսման ուղղությունները 
	Տարբերությունը 

	
	 Ըստ հանձնման-ընդունման ակտերի 
	 Ըստ ստացված տեղեկատվության 
	

	Էլեկտրաէներգիայի գումար
	       250,000.00 
	        343,686.60 
	     (93,686.60)

	ԳՆԱ
	       280,000.00 
	        129,216.26 
	    150,783.74 

	Աշխատավարձ
	       130,000.00 
	        156,087.80 
	     (26,087.80)

	հարկային պարտավորություններ
	        90,000.00 
	         90,000.00 
	            -  

	կրեդիտորական պարտքեր, այդ թվում՝
	        50,000.00 
	         81,009.35 
	     (31,009.35)

	Պահեստամասեր
	
	          4,653.66 
	

	Վառելիք
	
	         35,682.70 
	

	Նյութեր
	
	         14,425.60 
	

	հիմնական միջոցներ
	
	         26,247.38 
	

	Ընդամենը
	       800,000.00 
	        800,000.00 
	            -  



Այսինքն՝  առկա է անհամապատասխանություն պայմանագրի 3.2 կետի պահանջով ներկայացված հաշվետվություններում՝ Ընկերության կողմից հաշվետվություններով ներկայացված սուբսիդիայի գումարները ըստ ծախսման ուղղությունների չեն համապատասխանում փաստացի ծախսված գումարների ուղղություններին, չնայած ընդհանուր գումարի չափը՝ 800,000.0 հազ. դրամ, պահպանվել է։
2. ՀՀ կառավարության 2003թ. դեկտեմբերի 24-ի թիվ 1937-Ն որոշմամբ հաստատված կարգի[footnoteRef:3] 8-րդ կետի դ) ենթակետի համաձայն, սուբսիդիայի տրամադրման մասին պայմանագրում նշվում են՝ պայմանագրի շրջանակներում արտադրվող, ներմուծվող կամ արտահանման ենթակա ապրանքների, կատարման ենթակա աշխատանքների, մատուցման ենթակա ծառայությունների առավելագույն քանակը և դրա փոփոխման պայմանները: Սուբսիդիայի պայմանագրում առկա չէ որևէ դրույթ, որով կնշվեին մատուցման ենթակա ծառայությունների առավելագույն քանակը և դրա փոփոխման պայմանները:  [3:  ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգ] 

3. Կարգի 8-րդ կետի է) ենթակետի համաձայն, սուբսիդիայի տրամադրման մասին պայմանագրում նշվում են՝ պայմանագրով սահմանված պայմանների չկատարման համար կողմերի պատասխանատվությունը: Սուբսիդիայի պայմանագրի «3. Կողմերի իրավունքները, պարտականությունները և պատասխանատվությունը» բաժնում որևէ դրույթով սահմանված չի կողմերի պատասխանատվությունը: 
Չեն պահպանվել կարգի 8-րդ կետի դ) և է) ենթակատերի դրույթները:

Հաշվեքննության օբյեկտի բացատրություն.
«ՀՀ Պետական բյուջեից իրավաբանական անձանց սուբսիդիաներ և դրամաշնորհների հատկացման կարգը հաստատելու մասին» ՀՀ կառավարության 24.12.2003թ. N 1937-Ն որոշման կարգի 3-րդ կետի համաձայն ՀՀ ՏԿԵՆ Ջրային կոմիտեի և «Ջրառ» ՓԲԸ-ի միջև 01.02.2022թ. կնքվել է ՀՀ 2022 թվականի պետական բյուջեով նախատեսված սուբսիդիայի տրամադրման N 1-Ա պայմանագիր։ Պայմանագրի 1.2. կետի համաձայն «Ջրառ» ՓԲԸ-ն «Ոռոգման ջրառ իրականացնող կազմակերպություններին ֆինանսական աջակցության տրամադրում» ծրագիրը նախատեսված է և ուղղվելու է Ընկերության 2022 թվականի գործունեության ֆինանսական ճեղքվածքի մարմանը։ 
Պայմանագրի 3.2 կետի համաձայն «Ջրառ» ՓԲԸ-ն պարտավորվում է ստացված սուբսիդիան օգտագործել արդյունավետ և նպատակային՝ գումարները ստանալուց հետո յուրաքանչյուր եռամսյակի ավարտից հետո հաջորդ ամսվա ընթացքում ներկայացնել համապատասխան հաշվետվություններ օգտագործված գումարների ուղղությունների վերաբերյալ (աճողական պարբերականությամբ):
Հաշվի առնելով, որ «Ջրառ» ՓԲԸ-ն աշխատում է վնասով, իսկ ստացված սուբսիդիան ուղղվում է ընկերության գործունեության ֆինանսական ճեղքվածքի մարմանը, ուստի  ընկերությունը ստացված սուբսիդիայի համար առանձին հաշվառում չի վարել, այն համարվել է որպես ֆինանսական հոսք։ 
Հաշվի առնելով ոռոգման ջրամատակարարման անխափան կազմակերպումը, համաձայն «Ջրառ» ՓԲԸ-ի տրված տեղեկատվության՝ ընկերությունը ստացած սուբսիդիան ծախսել է ըստ առաջնահերթության, քանի որ տվյալ պահին ջրօգտագործողների ընկերությունների կողմից հավաքագրումների մակարդակը ցածր լինելու պատճառով «Ջրառ» ՓԲԸ-ի հանդեպ պայմանագրային պարտավորությունները չեն կատարվել։
ՀՀ կառավարության 24.12.2003թ. N 1937-Ն կարգի 8-րդ կետի դ) ենթակետի վերաբերյալ տեղեկացնում եմ, որ սուբսիդիայի տրամադրման պայմանագրի 2.5 կետում նշված է ծառայությունների մատուցման կանխատեսվող քանակը (ծավալը)։ Ինչ վերաբերվում է ոռոգման ոլորտի և ջրամատակարարման ծավալների փոփոխությանը, ապա  տարվա կլիմայական փոփոխական պայմանները թույլ չեն տալիս պայմանագրով սահմանափակել ոռոգման ջրամատակարարման մատակարարվելիք ծավալները։
8-րդ կետի է) ենթակետի վերաբերյալ տեղեկացնում եմ, որ  սուբսիդիայի տրամադրման պայմանագրի մի կողմը հանդիսանում է Ջրային կոմիտեն (պետական մարմին), իսկ մյուս կողմը «Ջրառ» ՓԲԸ-ն, որի բաժնետոմսերի 100% բաժնետեր հանդիսանում է պետությունը։ Նկատի ունենալով վերը նշվածը տեղեկացնում եմ, որ պայմանագրի խախտման պատասխանատվությունը կարագավորված է սուբսիդիայի տրամադրման պայմանագրի 6.2 կետով։
  Ջրային կոմիտեն կձեռնարկի համապատասխան միջոցառումներ և 2023 թվականի սուբսիդիայի պայմանագրում կկատարվեն համապատասխան փոփոխություններ։ 

Հաշվեքննող խմբի արձագանքը.
Սուբսիդիայի պայմանագրի 3.2 կետի պահանջով պահպանել ընկերության ծախսման ուղղությունները։
2023 թվականի սուբսիդիայի պայմանագրում համապատասխան փոփոխությունները իրականացնելու վերաբերյալ հաշվեքննության օբյեկտի կողմից տրված բացատրությունը ընդունվում է ի գիտություն։

«1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառում

ՋՕԸ-երի կողմից ներկայացված կատարողական ակտերում ամրագրված աշխատավարձի և մեքենայի շահագործման ինդեքսները չեն համապատասխանում ՀՀ ֆինանսների նախարարության կայքում (www.minfin.am) յուրաքանչյուր ամսվա համար հրապարակվող՝ «Շինարարության ոլորտի ինդեքսներին» (մանրամասն՝ հավելված 1-ում)։ Առկա է անհամապատասխանություն ֆինանսների նախարարության կայքում նշված աշխատավարձի և մեքենայի շահագործման ինդեքսների և կատարողական ակտերում ֆիքսված ինդեքսների միջը։

Հաշվեքննության օբյեկտի բացատրություն.
Ջրօգտագործողների ընկերությունների կողմից ներկայացված կատարողական ակտերում ամրագրված աշխատավարձի և մեքենայի շահագործման ինդեքսները ամրագրվում են՝ հիմք ընդունելով ՀՀ ֆինանսների նախարարության (www.minfin.am) կայքում տեղադրված «շինարարության ոլորտի ինդեքսները»։ Անհամապատասխանությունը կարող է առաջանալ, քանի որ հիշյալ կայքում գործակիցները թարմացվում են հաշվետու ամսվան հաջորդող ամսվա 20-25-ը, իսկ կատարողականները ներկայացվում են մինչև հաշվետու ամսվան հաջորդող ամսվա 15‑ը՝ հաշվետվությունները ժամանակին կազմելու, կրեդիտորական պարտքերը մարելու նպատակով։

Հաշվեքննող խմբի արձագանքը.
Կատարողական ակտերում հաշվարկների համար աշխատավարձի և մեքենայի շահագործման ինդեքսները միևնույն ամսվա ընթացքում չեն կարող տարբեր լինել։

«1004-31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառում

«1004-31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառման շրջանակներում Վեդու պատվարի և ոռոգման համակարգի կառուցման[footnoteRef:4] աշխատանքներն իրականացվում են 2016թ. դեկտեմբերի 22-ին «Սահակյանշին» ՓԲԸ (ՀՀ) - «Պեգա Քոնսթրաքշն Քո» (Իրան) համատեղ ձեռնարկության հետ կնքված պայմանագրի հիման վրա:  [4:  Նախագծում և կառուցում] 

2022թ. առաջին կիսամյակի ընթացքում կապալառուին կատարված վճարումների վերաբերյալ տեղեկատվությունը ներկայացված է Աղյուսակ 4-ում:
Աղյուսակ 4
2022թ. առաջին կիսամյակի ընթացքում կապալառուին կատարված վճարումները
եվրո
	Միջանկյալ վճարման հայտի համարը
	Վճարման ներկայացված գումարը
	Գումարը նվազեցումից հետո[footnoteRef:5] [5:  Պայմանագրով նախատեսված՝ հետավարտական երաշխիքի գումարը՝ 10%, որը նույն 10%-ի չափով նվազեցվում է յուրաքանչյուր ներկայացված վճարման հայտի գումարից] 

	Կանխա-
վճարի մարում
	Վճարման ենթակա գումարը
	Որից՝

	
	
	
	
	
	Վարկի հաշվին
	ՀՀ բյուջեի հաշվին

	35
	617,565.0
	555,808.5
	0
	555,808.5
	463,173.75
	92,634.75

	36
	560,306.0
	504,275.4
	126,800.96 (25%)
	377,474.4
	293,428.54
	84,045.9

	37
	607,989.0
	547,190.1
	45,308.65
(8%)
	501,881.45
	410,683.1
	91,198.35

	38
	809,771.0
	728,793.9
	80,977.1
(11%)
	647,816.8
	526,351.15
	121,465.65

	39
	867,315.0
	780,583.5
	86,731.5
(11%)
	693,852
	563,754.75
	130,097.25

	Ընդամենը
	3,462,946.00
	3,116,651.40
	339,818.21
	2,776,833.15
	2,257,391.29
	519,441.90



Կապալառուի պայմանագրի «Ընդհանուր պայմանների» 14.2, 14.3 կետերի և «Մրցույթի նամակի և մրցույթի հավելվածի» համաձայն, պայմանագրի կանխավճարը կազմում է պայմանագրի գումարի 20%-ը, որը պետք է մարվի հավասարաչափ տոկոսներով՝ յուրաքանչյուր հաջորդող վճարման սերտիֆիկատից: Ինչպես ներկայացված է Աղյուսակ 5–ում, թիվ 35 միջանկյալ վճարման հայտով ներկայացված գումարից կանխավճարի մարում չի կատարվել, թիվ 36 միջանկյալ վճարման հայտից մարվել է 25%, թիվ 37-ից մարվել է 8%, թիվ 38 և 39 միջանկյալ վճարման հայտերից՝ 11%: Առկա է անհամապատասխանություն՝ Կապալառուի պայմանագրի «Ընդհանուր պայմանների» 14.2, 14.3 կետերի և «Մրցույթի նամակի և մրցույթի հավելվածի» դրույթների պահանջների հետ: Պայմանագրի վերը նշված դրույթներով կանխավճարի մարումը կատարելու դեպքում, ներկայացված թվով հինգ վճարման հայտերից կանխավճարը կմարվեր ընդհանուր 623,330.28 եվրո գումարի չափով (20% հավասարաչափ մարումներով)՝ փաստացի մարված 339,818.21 եվրոյի փոխարեն, տարբերությունը կազմում է 283,512.07 եվրո (իրականացված փաստացի վճարումների օրերի փոխարժեքներով՝ 136,652.8 հազ. դրամ) (Աղյուսակ 5)՝
Աղյուսակ 5
Կանխավճարների վճարումը
եվրո
	Միջանկյալ վճարման հայտի համարը
	Վճարման ներկայացված գումարը
	Գումարը նվազեցումից հետո
	Կանխավճարի մարում ըստ պայմանագրի (20%)
	Կանխավճարի մարում փաստացի

	
	
	
	
	

	35
	617,565.00
	555,808.50
	111,161.70
	0

	36
	560,306.00
	504,275.40
	100,855.08
	126,800.96

	37
	607,989.00
	547,190.10
	109,438.02
	45,308.65

	38
	809,771.00
	728,793.90
	145,758.78
	80,977.1

	39
	867,315.00
	780,583.50
	156,116.7
	86,731.5

	Ընդամենը
	3,462,946.00
	3,116,651.40
	623,330.28
	339,818.21

	Տարբերություն
	283,512.07
(136,652.8 հազ. դրամ)



Հաշվեքննության օբյեկտի բացատրություն.
Տեղեկացնում ենք, որ Կապալառուն դիմել է «Վեդի պատվարի և օժանդակ կառուցվածքների նախագծում և կառուցում» (AFD/ICB/CW-15/001) պայմանագրի (այսուհետ՝ Պայմանագիր) շրջանակներում կանխավճարի մարումները հետաձգելու խնդրանքով, որպեսզի մեղմվի  ֆինանսական խնդիրները և ապահովվի աշխատանքների առաջընթացը։ 
Ելնելով հարցի հրատապությունից և հաշվի առնելով այն հանգամանքը, որ Կապալառուի ֆինանսական վիճակը մեղմացնող միջոցառումների փաթեթը քննարկման փուլում էր գտնվում ծրագիրն իրականացնող Հայաստանի տարածքային զարգացման հիմնադրամի հոգաբարձուների խորհրդում, Պատվիրատուն համաձայնություն է տվել Կապալառուի խնդրանքին՝ համապատասխան փոփոխությունը հետագայում Պայմանագրի հերթական փոփոխությամբ ամրագրելու պայմանով։ Պայմանագրի 9-րդ փոփոխության նախագիծը մշակվել և ներկայացվել է Զարգացման Ֆրանսիայի գործակալություն դիտարկմանն ու համաձայնեցմանը։  
Միաժամանակ տեղեկացնում եմ, որ ներկայումս կանխավճարի մարումներն իրականացվում են Պայմանագրի 9-րդ փոփոխությամբ սահմանված դրույթին համապատասխան, այն է՝  «Սկսած 40-րդ վճարման վկայականից կանխավճարը կմարվի համամասնորեն յուրաքանչյուր հաջորդ վճարման վկայականից մինչև շինարարական աշխատանքների ավարտը»։ 

Հաշվեքննող խմբի արձագանքը.
Ընդունվել է ի գիտություն:

«1017-11001 Արփա-Սևան թունելի ընթացիկ շահագործում և պահպանում» միջոցառում

«1017-11001 Արփա-Սևան թունելի ընթացիկ շահագործում և պահպանում» միջոցառման շրջանակներում 2022թ. առաջին կիսամյակի ընթացքում 85,750.0 հազ. դրամ վճարումը կատարվել է ստորև ներկայացված պայմանագրի շրջանակներում։
«Պետական սեփականություն հանդիսացող` Որոտանի հիդրոհանգույցի և Արփա‑Սևան թունելի ջրային համակարգը հավատարմագրային կառավարման հանձնելու մասին» ՀՀ կառավարության 18.12.2003թ. թիվ 1781-Ն որոշման[footnoteRef:6] հավելված 2-ի համաձայն, հավատարմագրային կառավարման հանձնելու մասին պայմանագիրը կնքվում է 5 (հինգ) տարի ժամկետով, որը հետագայում կարող է երկարաձգվել յուրաքանչյուր անգամ 5 (հինգ) տարով, բայց ոչ ավելի, քան 2021 թվականի դեկտեմբերի 31-ը։ 2004թ. օգոստոսի 17-ին «Արփա-Սևան» ԲԲԸ-ի հետ կնքվել է Որոտան‑Արփա‑Սևան հիդրոհանգույցի ջրային համակարգը հավատարմագրային կառավարման հանձնելու մասին պայմանագիր (ԾՁԲ-04/36), որի վերջնաժամկետը (ներառյալ՝ պայմանագրի փոփոխությունները) 2021թ.-ի դեկտեմբերի 31-ն է (09.01.2017թ. թիվ 11 համաձայնագրով շահագործման և սպասարկման ծառայության ամսական գումարը կազմում է 17,150.0 հազ. դրամ)։  [6:  Մինչև 03.03.2022թ. թիվ 242-Ն որոշմամբ կատարված փոփոխությունը] 

ՀՀ կառավարության 2021թ. հունիսի 17-ի թիվ 1016-Ա որոշմամբ ՀՀ կառավարությունը որոշել է՝ Կոմիտեին ամրացված «Որոտան-Արփա-Սևան» հիդրոհանգույցի ջրային համակարգն իր սպասարկման, շահագործման և պահպանման համար անհրաժեշտ շենք շինություններով, դրանց զբաղեցրած, սպասարկման ու օգտագործման համար անհրաժեշտ հողամասերը, ինչպես նաև հիմնական և շրջանառու այլ միջոցները անհատույց օգտագործման իրավունքով հանձնել «Ջրառ» ՓԲԸ-ին։ Որոշման 4-րդ կետի համաձայն՝ ՀՀ տարածքային կառավարման և ենթակառուցվածքների նախարարը պետք է մինչև 2021 թվականի դեկտեմբերի 1-ը ապահովեր Կոմիտեի և «Ջրառ» ՓԲԸ-ի միջև անհատույց օգտագործման իրավունքի պայմանագրի կնքումը՝ սկսած 2022 թվականի հունվարի 1‑ից հիդրոհանգույցի սպասարկման, շահագործման ու պահպանման աշխատանքներն ընկերության կողմից իրականացնելու համար: 2022թ. ՀՀ պետական բյուջեով (ՀՀ կառավարության 23.12.2021թ. թիվ 2121-Ն որոշմամբ) 2022թ.-ին «1017-11001 Արփա‑Սևան թունելի ընթացիկ շահագործում և պահպանում» միջոցառման իրականացման համար նախատեսվել է 100,000.0 հազ. դրամ գումար։ Սակայն 1016-Ա որոշման 4-րդ կետի պահանջը չի կատարվել և անհատույց օգտագործման իրավունքի պայմանագիր մինչև 2021 թվականի դեկտեմբերի 1-ը չի կնքվել։ Առկա է անհամապատասխանություն՝ ՀՀ կառավարության 2021թ. հունիսի 17-ի թիվ 1016-Ա որոշման 4-րդ կետի պահանջի հետ։
Այնուհետև, ՀՀ կառավարության 03.03.2022թ. թիվ 240-Ա որոշմամբ փոփոխություն է կատարվել 17.06.2021թ. թիվ 1016-Ա որոշման մեջ, որով անհատույց օգտագործման իրավունքի պայմանագրի կնքման վերջնաժամկետ է սահմանվել 2022թ. դեկտեմբերի 1-ը, իսկ հիդրոհանգույցի սպասարկման, շահագործման ու պահպանման աշխատանքների սկիզբը «Ջրառ» ՓԲԸ-ի կողմից՝ 2023թ. հունվարի 1-ը։ Նույն օրը՝ ՀՀ կառավարության 03.03.2022թ. թիվ 242-Ն որոշմամբ փոփոխություն է կատարվել նաև ՀՀ կառավարության 18.12.2003թ. թիվ 1781-Ն որոշման մեջ, որով վերջնաժամկետ է սահմանվել 2022թ. դեկտեմբերի 31-ը։ 2022թ. մարտի 14-ի թիվ 16 համաձայնագրով փոփոխություն է կատարվել նաև «Արփա-Սևան» ԲԲԸ-ի հետ 17.08.2004թ. կնքված թիվ ԾՁԲ-04/36 պայմանագրում, որով ժամկետը երկարաձգվել է մինչև 2022թ. դեկտեմբերի 31-ը, իսկ հավելված 1՝ վճարման ժամանակացույցով նախատեսվել է, որ 100,000.0 հազ. դրամը պետք է վճարվի «Արփա-Սևան» ԲԲԸ-ին՝ մարտ-հուլիս ամիսներին[footnoteRef:7]։ Ստացվում է, որ ՀՀ կառավարության 23.12.2021թ. թիվ 2121-Ն որոշմամբ 2022թ. ամբողջ տարվա համար նախատեսված 100,000.0 հազ. դրամը այս համաձայնագրի շրջանակներում մարտ-հուլիս ամիսների ընթացքում պետք է վճարվի «Արփա-Սևան» ԲԲԸ-ին։ Ի դեպ, քանի որ պայմանագրով ծառայության արժեքը կազմում է ամսական 17,150.0 հազ. դրամ, ապա՝ 2022թ. հունվար-հուլիս ամիսների համար ծառայության ընդհանուր արժեքը կազմում է 120,050.0 հազ. դրամ (17,150.0 հազ. դրամ*7 ամիս)։ [7:  Համաձայնագիրը տարածվում է 2022թ. հունվարի 1-ից ծագած հարաբերությունների վրա։] 

Կոմիտեի կողմից ներկայացրած փաստաթղթերի համաձայն, պայմանագրում փոփոխություն կատարելու նույն օրը՝ 2022թ. մարտի 14-ին, Կոմիտեի և «Արփա-Սևան» ԲԲԸ-ի միջև ստորագրվել է հանձնման-ընդունման թիվ 1;2-2022/Շ արձանագրությունը, որով Կոմիտեն ընդունել է «Արփա-Սևան» ԲԲԸ-ի կողմից 01.01.2022-28.02.2022թթ. ժամանակահատվածում կատարված թունելի շահագործման և պահպանման աշխատանքները։ Պետք է նշել, որ մինչև 2022թ. մարտի 14-ը, 17.08.2004թ.-ին կնքված ԾՁԲ-04/36 պայմանագրով «Արփա-Սևան» ԲԲԸ-ի կողմից ծառայությունների կատարման վերջնաժամկետը 2021թ. դեկտեմբերի 31-ն էր, և վերջինիս կողմից 01.01.2022-28.02.2022թթ. ժամանակահատվածում աշխատանքների կատարումը նախատեսված չէր պայմանագրով, առավել ևս, որ նախքան այդ փոփոխությունները ՀՀ կառավարության 2021թ. հունիսի 17-ի թիվ 1016-Ա որոշմամբ արդեն նախատեսված էր, որ այդ աշխատանքների 2022թ. հունվարի 1-ից իրականացման համար պետք է պայմանագիր կնքվեր «Ջրառ» ՓԲԸ-ի հետ։
Ըստ Կոմիտեի ներկայացրած տեղեկատվության, կիսամյակի ընթացքում «Արփա‑Սևան» ԲԲԸ-ին վճարումները կատարվել են 2022թ. ապրիլից՝ հունվար-մայիս ամիսների ծառայության դիմաց՝ 85,750.0 հազ. դրամ (17,150.0 հազ. դրամ*5 ամիս)։
Այնուհետև՝ ՀՀ կառավարության 19.05.2022թ. թիվ 708-Ն որոշմամբ թիվ 2121-Ն որոշման մեջ կատարվել է փոփոխություն, ըստ որի այս միջոցառման համար նախատեսվել է հետևյալ գումարը՝
· 1-ին եռամսյակ՝ 25,000.0 հազ դրամ,
· 1-ին կիսամյակ՝ 85,750.0 հազ. դրամ,
· 9 ամիս՝ 137,200.0 հազ. դրամ,
· Տարի՝ 205,800.0 հազ. դրամ։
2022թ. հունիսի 2-ին թիվ 17 համաձայնագրով փոփոխություն է կատարվել նաև 17.08.2004թ. թիվ ԾՁԲ-04/36 պայմանագրում, որի հավելված 1՝ վճարման ժամանակացույցով սահմանվել են «Արփա-Սևան» ԲԲԸ-ին գումարների վճարումը՝ ըստ ամիսների՝ աճողական կարգով, 2022թ. տարվա համար՝ 205,800.0 հազ. դրամ։ 

Հաշվեքննության օբյեկտի բացատրություն.
ՀՀ կառավարության 2021 թվականի հունիսի 17-ի N 1016-Ա որոշման պահանջները կատարելու նպատակով իրականացրած գույքագրման արդյունքներով ի հայտ են եկել մի շարք տեխնիկական խնդիրներ, որոնց պարագայում անհնար է դարձել 2022 թվականի հունվարի 1-ից «Ջրառ» ՓԲԸ-ի կողմից հիդրոհանգույցի շահագործումն ու պահպանումն իրականացնելը:
Հիդրոհանգույցի  անվտանգ և անխափան շահագործման, ինչպես նաև պահպանման շարունակությունը ապահովելու նպատակով ընդունվել է  ՀՀ կառավարության 3 մարտի 2022 թվականի «Հայաստանի Հանրապետության կառավարության 2003 թվականի դեկտեմբերի 18-ի N 1781-Ն որոշման մեջ փոփոխություն կատարելու մասին» N 242-Ն որոշումը, որի համաձայն հիդրոհանգույցը «Արփա-Սևան» ԲԲԸ -ին հավատարմագրային կառավարման հանձնելու և վերջինիս կողմից նրա պահպանումն ու շահագործումն իրականացնելու գործընթացը երկարաձգվել է մինչև 2022 թվականի դեկտեմբերի 31-ը:
Միաժամանակ տեղեկացնում եմ, որ 1017-11001 միջոցառմամբ «Արփա-Սևան» ԲԲԸ-ի հետ 14.03.2022թ. կնքվել է N 16 համաձայնագիր՝ 17150.0 հազ. դրամ ամսական ծառայության մատուցման արժեքով։  ՀՀ կառավարության 23.12.2022թ. N 2121-Ն որոշմամբ 1017-11001 միջոցառմամբ հատկացվել է 100000.0 հազ. դրամ, իսկ ՀՀ կառավարության 19.05.2022թ. N 708-Ն որոշմամբ կատարված փոփոխության հիման վրա հատկացվել է ևս 105800.0 հազ. դրամ գումար, որի վճարման ժամանակացույցը կազմվել է աճողական բյուջեին համապատասխան, և հիմք ընդունելով ներկայացված կատարողական ակտերը յուրաքանչյուր ամիս վճարվել  է համապատասխան վճարում։
Արձանագրությամբ նշված անհամապատասխանությունները հաշվի կառնվեն Ջրային կոմիտեի հետագա գործունեության ընթացքում։

Հաշվեքննող խմբի արձագանքը.
 ՀՀ կառավարության հունիսի 17-ի թիվ 1016-Ա որոշման 4-րդ կետի պահանջը չի կատարվել և անհատույց օգտագործման իրավունքի պայմանագիր մինչև 2021 թվականի դեկտեմբերի 1-ը չի կնքվել։









6. Այլ փաստեր

«1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառում

ՀՀ 2022թ. պետական բյուջեով «1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառման շրջանակներում ամբողջ տարվա համար նախատեսված 4,651.816.6 հազ. դրամ գումարից «Սուբսիդիաներ ոչ պետական ոչ ֆինանսական կազմակերպություններին» հոդվածով առաջին կիսամյակի համար նախատեսվել է 2,000,000.0 հազ. դրամ, որի դիմաց կիսամյակի ընթացքում փաստը կազմել է 2,000,000.0 հազ. դրամ, ինչն ուղղվել է թվով 15 ջրօգտագործողների ընկերություններին (այսուհետ՝ ՋՕԸ) սուբսիդիաների տրամադրմանը (սուբսիդիայի տրամադրման թվով 105 պայմանագիր, ընդհանուր՝ 2,312,639.54 հազ. դրամ)։ ՋՕԸ-ներին սուբսիդիաները տրամադրվել են հետևյալ ծախսման ուղղություններով՝
· էլեկտրաէներգիա՝ 799,585.9 հազ. դրամ (40%),
· գարնան նախապատրաստական աշխատանքներ՝ 634,267.2 հազ. դրամ (31.7%),
· աշխատավարձ՝ 386,414.1 հազ. դրամ (19.3%),
· հարկային պարտավորություններ՝ 159,204.6 հազ. դրամ (8%), 
· շահագործման ծախսեր՝ 20,528.2 հազ. դրամ (1%)։
Կոմիտեի և ՋՕԸ-ների միջև կնքված սուբսիդիայի տրամադրման պայմանագրերի 3.2 կետի համաձայն՝ Ընկերությունը պարտավորվում է ստացած սուբսիդիան օգտագործել արդյունավետ և նպատակային՝ գումարները ստանալուց հետո յուրաքանչյուր եռամսյակի ավարտից հետո ամսվա ընթացքում ներկայացնել համապատասխան հաշվետվություններ՝ օգտագործված գումարների ուղղությունների վերաբերյալ (աճողական պարբերականությամբ)։ Իսկ 2022թ. հունիսին կնքված սուբսիդիայի պայմանագրերում ավելացվել է նաև 3.3 կետը, ըստ որի՝ ՋՕԸ-ն պատասխանատվություն է կրում տրամադրված սուբսիդիայի հաշվին կատարված ծախսերի հավաստիության, արժանահավատ ձևակերպումների և իրադարձությունների ու գործառնությունների տնտեսական բովանդակության ամբողջական արտացոլման նկատմամբ։
Ուսումնասիրության արդյունքում պարզվեց, որ՝
1. Չնայած ՋՕԸ-ները սուբսիդիայի պայմանագրերի 3.2 կետի համաձայն ներկայացրել են համապատասխան հաշվետվությունները՝ օգտագործված գումարների և դրանց ուղղությունների վերաբերյալ, այդուհանդերձ, սուբսիդիաների ծախսման ուղղությունները հիմնավորող փաստաթղթերով (կատարողական ակտեր, նյութածախսի ակտեր, աշխատավարձի հաշվարկներ և այլն) չեն հիմնավորվում այդ հաշվետվություններում (եռամսյակային և կիսամյակային) ներկայացված ծախսման ուղղություններով գումարների ամբողջականությունը, ճշգրտությունը և արժանահավատությունը ընդհանուր 392,468.07 հազ. դրամ գումարով, մասնավորապես՝ չեն ներկայացվել 265,434.5 հազ. դրամ ընդհանուր գումարով կատարողական ակտեր, բացի այդ՝ 127,033.49 հազ. դրամ աշխատանքների մասով բացակայում են ծախսերը հիմնավորող տարբեր փաստաթղթեր։
2. Կոմիտեի նախագահի 2022թ. մարտի 10-ի թիվ 25-Ա հրամանով ստեղծվել է հանձնաժողով, որի նպատակն է ՋՕԸ-ներին հատկացված չափաքանակների արդյունավետ օգտագործման, ինչպես նաև ֆինանսական վիճակի և կրեդիտորական պարտավորությունների (ըստ ծախսային ուղղությունների) ուսումնասիրությունը։ Նշված հանձնաժողովի արձանագրությունների (ընդհանուր՝ 13 արձանագրություն) համաձայն, ՋՕԸ-ների կողմից ներկայացված հիմնավորող փաստաթղթերի ուսումնասիրության արդյունքում է հանձնաժողովի կողմից որոշվել տրամադրել սուբսիդիաները՝ ըստ ծախսման կոնկրետ ուղղությունների։ Այսինքն՝ չի կատարվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է ուսումնասիրեր ՋՕԸ-ների ֆինանսական վիճակը և կրեդիտորական պարտավորությունները (ըստ ծախսային ուղղությունների)։
Մասնավորապես ըստ ՋՕԸ-ների՝
«Թալին» ՋՕԸ
«Թալին» ՋՕԸ-ին 2022թ. առաջին կիսամյակի ընթացքում տրամադրվել է 139,932.86 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ (ԳՆԱ)՝ 34,005.31 հազ. դրամ,
· ՋՕԸ-ի աշխատակիցների աշխատավարձի վճարում՝ 31,993.78 հազ. դրամ,
· Հարկային պարտավորությունների մարում՝ 11,995.35 հազ. դրամ,
· Էլեկտրաէներգիայի գծով պարտքերի մարում՝ 61,938.42 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. 2022թ. առաջին եռամսյակում ԳՆԱ-ների համար տրամադրված 9,000.0 հազ. դրամ սուբսիդիայի եռամսյակային հաշվետվությամբ ՋՕԸ-ն ներկայացրել է այդ գումարի (մարտ)  ծախսման ուղղությունները, ըստ որի՝ 
· Աշխատավարձ՝ 975.8 հազ. դրամ,
· Հարկային պարտավորությունների մարում՝ 495.46 հազ. դրամ,
· Նյութեր՝ 1,845.18 հազ. դրամ,
· Վառելիք՝ 3,533.65 հազ. դրամ,
· Ավտոպահեստամասեր և քսայուղեր՝ 2,149.9 հազ. դրամ։
ՋՕԸ-ի կողմից ներկայացված հիմնավորող փաստաթղթերի ուսումնասիրությունից պարզվեց, որ մարտ ամսվա ընթացքում իրականացված ԳՆԱ-ների համար ներկայացվել է ընդամենը 6,445.46 հազ. դրամի հիմնավորող փաստաթուղթ, որից՝ ժամանակավոր բանվորների վճարում՝ 6,333.57 հազ. դրամ, իսկ մնացած 111.89 հազ. դրամը՝ դիզվառելիքի ծախս, այսինքն՝ չի ներկայացվել 2,554.54 հազ. դրամի կատարողական ակտ։  
2. Կոմիտեի նախագահի 10.03.2022թ. թիվ 25-Ա հրամանով ստեղծված հանձնաժողովի 10.06.2022թ. թիվ 9 արձանագրության համաձայն՝ հանձնաժողովը, ուսումնասիրելով ԳՆԱ-ի մասով ներկայացված հիմնավորող փաստաթղթերը, որոշել է «Թալին» ՋՕԸ-ին տրամադրել ևս 16,005.31 հազ. դրամի սուբսիդիա՝ ԳՆԱ-ների համար (մարտ-ամսվա 34,005.31 հազ. դրամի և մինչ այդ պահը տրամադրած 18,000.0 հազ. դրամի տարբերության չափով)՝ չնայած որ ներկայացված փաստաթղթերը մարտ ամսվա աշխատանքների մասով ամբողջական չէին և չէին համապատասխանում առաջին եռամսյակի հաշվետվության ծախսերի գումարներին։ Այսինքն՝ չի պահպանվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է ուսումնասիրեր ֆինանսական վիճակը և կրեդիտորական պարտավորություններիը (ըստ ծախսային ուղղությունների)։
3. «Թալին» ՋՕԸ-ի կողմից ներկայացված՝ 2022թ. առաջին կիսամյակի հաշվետվության համաձայն, կիսամյակի ընթացքում 34,005.31 հազ. դրամ ԳՆԱ-ներից աշխատավարձի համար ծախսվել է 2,414.23 հազ. դրամ գումար այն դեպքում, երբ միայն մարտ ամսվա համար ՋՕԸ-ն ներկայացրել էր 6,333.57 հազ. դրամի ժամանակավոր բանվորներին կատարված վճարումների փաստաթղթեր (տեղեկագիր աշխատաժամանակի հաշվարկ՝ տաբել, հաշվարկային աշխատավարձի հաշվարկ)։ Իսկ ապրիլ ամսվա համար ներկայացրել է 22,130.25 հազ. դրամի աշխատավարձի ծախս, որից 12,876.51 հազ. դրամի ծախսի համար բացակայում են հիմնավորող փաստաթղթեր (տեղեկագիր աշխատաժամանակի հաշվարկ՝ տաբելը և հաշվարկային աշխատավարձի հաշվարկը)։ Ստացվում է, որ մարտ և ապրիլ ամիսների համար կատարողական ակտերով ընդհանուր ներկայացրել է 28,463.82 հազ. դրամի աշխատավարձ այն դեպքում, երբ կիսամյակի հաշվետվության համաձայն, ԳՆԱ-ների շրջանակներում աշխատավարձը կազմել է 2,414.23 հազ. դրամ։
4. ՋՕԸ-ի կողմից ներկայացված՝ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։ 
«Լոռի» ՋՕԸ
«Լոռի» ՋՕԸ-ին 2022թ. առաջին կիսամյակի ընթացքում տրամադրվել է 63,546.51 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 25,413.94 հազ. դրամ,
· ՋՕԸ-ի աշխատակիցների աշխատավարձի վճարում՝ 25,058.1 հազ. դրամ,
· Հարկային պարտավորությունների մարում՝ 10,731.9 հազ. դրամ,
· Էլեկտրաէներգիայի գծով պարտքերի մարում՝ 2,342.57 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. 14.03.2022թ. թիվ 14 պայմանագրով ՋՕԸ-ին տրամադրվել է սուբսիդիա ընդհանուր 13,419.2 հազ. դրամ գումարով, որից՝ 8,348.12 հազ. դրամ՝ 2022թ. հունվար‑փետրվար ամիսների ՋՕԸ-ի աշխատավարձի պարտքի, և 5,071.09 հազ. դրամ՝ հարկային պարտավորությունների մասով առաջացած պարտքի մարման նպատակով։ Սուբսիդիայի տրամադրման համար հիմք հանդիսացած փաստաթղթերի համաձայն, ՋՕԸ-ի հունվար ամսվա աշխատավարձի գծով հարկային պարտավորության գումարը կազմում է 1,174.73 հազ. դրամ, իսկ փետրվար ամսվանը՝ 1,679.6 հազ. դրամ, ընդամենը հունվար-փետրվար՝ 2,854.33 հազ. դրամ հարկային պարտավորություն՝ աշխատավարձի գծով։ Փաստաթղթերում առկա է նաև ՀՀ ԿԱ ՊԵԿ‑ի հարկ վճարողի անձնական հաշվի քարտի քաղվածք, ըստ որի՝ 09.03.2022թ. դրությամբ ՋՕԸ-ն եկամտային հարկի, սոցիալական վճարի և դրոշմանիշային վճարի գծով ունի ընդհանուր 3,349.97 հազ. դրամի հարկային պարտավորություն, և դրանց գծով տուգանք՝ ընդհանուր 41.5 հազ. դրամի չափով։ Ներկայացված փաստաթղթերով չի հիմնավորվում 5,071.09 հազ. դրամ գումարով հարկային պարտավորության գումարի չափը, որի համար տրամադրվել է սուբսիդիա։ Սուբսիդիայի տրամադրման մասին որոշումը Կոմիտեի նախագահի 2022թ. մարտի 10-ի թիվ 25-Ա հրամանով ստեղծված հանձնաժողովը կայացրել է 14.03.2022թ.-ին (արձանագրություն թիվ 1)։ Չի պահպանվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է ուսումնասիրեր կրեդիտորական պարտավորությունները (ըստ ծախսային ուղղությունների)։
2. «Լոռի» ՋՕԸ-ի կողմից ներկայացված՝ 2022թ. առաջին կիսամյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության մեջ ներկայացվել է, որ ԳՆԱ-ների շրջանակներում կատարվել է 944.0 հազ. դրամի վառելիքի ծախս։ ՋՕԸ-ի կողմից ներկայացված՝ կիսամյակի ընթացքում ԳՆԱ-ների կատարողական ակտերի (հունվար-հունիս) ուսումնասիրությունից պարզվեց, որ կիսամյակի ընթացքում աշխատանքների համար օգտագործվել է ընդամենը 228.61 հազ. դրամի բենզին և 3.2 հազ. դրամի հեղուկ գազ, ինչը չի համապատասխանում առաջին կիսամյակի հաշվետվության ցուցանիշին։ Այսինքն՝ կատարողական ակտերում ներկայացված վառելիքի գումարը 712.19 հազ. դրամով պակաս է հաշվետվության ցուցանիշից։ Բացի այդ առկա չէ վառելիքի բաշխման, ստացման կամ ըստ տեխնիկայի օգտագործման վերաբերյալ որևէ փաստաթուղթ։
3. 2022թ. առաջին կիսամյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության մեջ ներկայացված է, որ ԳՆԱ-ի շրջանակներում աշխատավարձի վրա ծախսվել է 6,086.15 հազ. դրամ, որոնց մասով առկա չի որևէ հիմնավորող փաստաթուղթ (տեղեկագիր աշխատաժամանակի հաշվարկ՝ տաբել, հաշվարկային աշխատավարձի հաշվարկ և այլն)։ Ընդ որում՝ կիսամյակի համար ներկայացված կատարողական ակտերում աշխատավարձի վրա կատարված ծախսերի հանրագումարը կազմում է 12,204.91 հազ. դրամ։
4. ՋՕԸ-ի կողմից ներկայացված՝ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։ Բացի այդ, կատարողական ակտերում ներկայացված աշխատանքների կոնկրետ իրականացման վայրի վերաբերյալ որևէ նշում կամ նկարագրություն (օրինակ՝ ՊԿ-ներ, կմ-եր և այլն) առկա չէ։ Իսկ Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խումբը[footnoteRef:8] 2022թ. ապրիլին և մայիսին այցելությունների ընթացում ընտրանքային կարգով և ակնադիտական եղանակով ուսումնասիրել է կատարած աշխատանքները և արձանագրել, որ մաքրման և նորոգման աշխատանքներն իրականացվել են պատշաճ որակով։ Աշխատանքային խմբի հաշվետվությունից հասկանալի չէ, թե ինչպես է խումբը հավաստիացել այդ աշխատանքների պատշաճ իրականացումը կամ նախատեսված ծավալներին և նախատեսված կոնկրետ վայրերում համապատասխան աշխատանքների փաստացի կատարումը։ [8:  Կոմիտեի նախագահի 04.02.2022թ. թիվ 12-Ա հրամանով ստեղծվել են ԳՆԱ-ներն ուսումնասիրելու և գործընթացի արդյունավետության բարձրացմանը միտված միջոցառումներ իրականացնելու նպատակով աշխատանքային խմբեր։] 

«Կոտայք» ՋՕԸ
«Կոտայք» ՋՕԸ-ին 2022թ. առաջին կիսամյակի ընթացքում տրամադրվել է 92,838.94 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 15,100.11 հազ. դրամ,
· ՋՕԸ-ի աշխատակիցների աշխատավարձի վճարում՝ 48,235.41 հազ. դրամ,
· Հարկային պարտավորությունների մարում՝ 22,338.12 հազ. դրամ,
· Էլեկտրաէներգիայի գծով պարտքերի մարում՝ 7,165.29 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. «Կոտայք» ՋՕԸ-ի կողմից ներկայացված՝ 2022թ. առաջին եռամսյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվությունում ներկայացված է 3,864.97 հազ. դրամի ԳՆԱ-ներ, որից՝ 2,904.97 հազ. դրամը՝ նյութեր, 960.0 հազ. դրամը՝ վառելիք։ Սակայն այս ծախսերի մասով կատարողական ակտեր կամ հիմնավորող փաստաթղթեր չեն ներկայացվել։
2. 2022թ. առաջին կիսամյակի հաշվետվությամբ ներկայացված է, որ ԳՆԱ-ների համար ծախսվել է 15,100.11 հազ. դրամ, որից՝ 8,345.11 հազ. դրամը՝ նյութերի ձեռքբերման համար, 3,340.0 հազ. դրամը՝ վառելիքի համար, իսկ 3,415.0 հազ. դրամը՝ պոմպերի նորոգման համար։ Հիմնավորող փաստաթղթերի փաթեթում պոմպերի նորոգման մասով (3,415.0 հազ. դրամ) որևէ փաստաթուղթ առկա չէ։
3. ՋՕԸ-ի կողմից ներկայացված՝ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։ Բացի այդ, փաստաթղթերով չի հիմնավորվում ծախսված վառելիքի բաշխումը/սպառումը ըստ աշխատանքների տեսակի կամ ըստ օգտագործված տեխնիկայի։ Կատարողական ակտերում ներկայացված աշխատանքների կոնկրետ իրականացման վայրի վերաբերյալ որևէ նշում կամ նկարագրություն (օրինակ՝ ՊԿ-ներ, կմ-եր և այլն) առկա չէ։
4.  «Կոտայք» ՋՕԸ-ի փաստաթղթերի փաթեթում բացակայում է Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խմբի կողմից այցելության վերաբերյալ տեղեկատվություն։ 
«Արմավիր» ՋՕԸ
«Արմավիր» ՋՕԸ-ին 2022թ. առաջին կիսամյակի ընթացքում տրամադրվել է  319,488.34 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 218,756.68 հազ. դրամ,
· Էլեկտրաէներգիայի գծով պարտքերի մարում՝ 100,731.66 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. «Արմավիր» ՋՕԸ-ի կողմից ներկայացված հիմնավորող փաստաթղթերում առկա է «2022թ. Արմավիր ՋՕԸ-ի աշխատանքների թերությունների տեղեկագրի ամփոփ» փաստաթուղթ, որի Ծանոթությունների 3-րդ կետով սահմանված է՝ «Մեքենա‑մեխանիզմների ձեռք բերում չի նախատեսվում»։ Դրան հակառակ, ՋՕԸ-ի կողմից ներկայացված 2022թ. առաջին եռամսյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվությամբ ԳՆԱ-ի շրջանակներում ներկայացվել է «Առվահանի ձեռքբերում»՝ 6,500.0 հազ. դրամ գումարով։ Իսկ 2022թ. առաջին կիսամյակի հաշվետվությամբ ներկայացված է, որ «Առվահանի ձեռքբերման» համար ծախսվել է 63,354.1 հազ. դրամ։ Ընդ որում՝ այս ձեռքբերման մասով հիմնավորող որևէ փաստաթուղթ առկա չէ։
2. ՋՕԸ-ի կողմից ներկայացված 218,756.68 հազ. դրամ ԳՆԱ-ների մասով 2022թ. փետրվար, մարտ, ապրիլ ամիսների ընթացքում կատարված ԳՆԱ-ների ամփոփ փաստաթղթերի շրջանակներում կատարողական ակտերի բացվածքները առկա չեն, ուստի հնարավոր չէ հավաստիանալ ներկայացված աշխատանքների, նյութերի և այլ հոդվածներով ծախսերի գումարների հաշվարկների ճշտությունը։
3. 2022թ. առաջին եռամսյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվությամբ ԳՆԱ-ի շրջանակներում տրամադրված 33,750.0 հազ. դրամ սուբսիդիայից 19,817.6 հազ. դրամը կամ 58.7%-ը ուղղվել է վառելիքի ձեռքբերմանը։ Ընդ որում՝ սուբսիդիան ՋՕԸ-ին տրամադրվել էր ընդամենը 2022թ. մարտի 17-ին։ Իսկ 2022թ. առաջին կիսամյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության համաձայն՝ ԳՆԱ‑ի շրջանակներում վառելիքի ծախսը կազմում է 40,379.04 հազ. դրամ, որի բաշխման/սպառման մասով, ԳՆԱ-ների շրջանակներում, որևէ փաստաթուղթ առկա չէ։ 
4. Ուսումնասիրելով «Արմավիր» ՋՕԸ-ի կողմից ներկայացված հիմնավորող փաստաթղթերը՝ Կոմիտեի նախագահի 2022թ. մարտի 10-ի թիվ 25-Ա հրամանով ստեղծված հանձնաժողովը 30.05.2022թ.-ին (արձանագրություն թիվ 8) որոշել է՝ ԳՆԱ‑ների մասով ներկայացված կատարողական ակտերի և մինչ այդ տրամադրված 30% կանխավճարի տարբերության մասով «Արմավիր» ՋՕԸ-ին տրամադրել ևս մեկ սուբսիդիա ԳՆԱ-ների համար՝ 92,638.66 հազ. դրամ գումարով այն դեպքում, երբ ներկայացված փաստաթղթերով հնարավոր չէ հավաստիանալ աշխատանքների, նյութերի և այլ հոդվածներով ծախսերի գումարների հաշվարկների ճշտությունը։ Չի պահպանվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է ուսումնասիրեր ֆինանսական վիճակը և կրեդիտորական պարտավորությունները (ըստ ծախսային ուղղությունների)։
5. Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խումբը 2022թ. ապրիլ և մայիս ամիսներին այցելել է Արմավիրի մարզ, որոնց ընթացքում ակնադիտական եղանակով ուսումնասիրել է միջտնտեսային և ներտնտեսային ցանցերի մաքրման և նորոգման աշխատանքները, պոմպակայանների և խորքային հորերի նորոգման աշխատանքները։ Ըստ աշխատանքային խմբի ներկայացրած հաշվետվության՝ աշխատանքներն իրականացվել են պատշաճ որակով և կատարողական ակտերին համապատասխան, չնայած որ «Արմավիր» ՋՕԸ-ի կատարողական ակտերը ներկայացված էին ամփոփ տեսքով՝ առանց ըստ աշխատանքների մանրամասն բացվածքների։
«Էջմիածին» ՋՕԸ
«Էջմիածին» ՋՕԸ-ին 2022թ. առաջին կիսամյակի ընթացքում տրամադրվել է 347,050.53 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 76,103.45 հազ. դրամ,
· ՋՕԸ-ի աշխատակիցների աշխատավարձի վճարում՝ 60,761.64 հազ. դրամ,
· Հարկային պարտավորությունների մարում՝ 17,641.07 հազ. դրամ,
· Էլեկտրաէներգիայի գծով պարտքերի մարում՝ 192,544.37 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. «Էջմիածին» ՋՕԸ-ի կողմից ներկայացված՝ 2022թ. առաջին եռամսյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության համաձայն, ԳՆԱ-ի շրջանակներում տրամադրված 14,250.0 հազ. դրամ սուբսիդիայից ՋՕԸ-ն ծախսել է 10,928.56 հազ. դրամ (մարտ ամսվա ընթացքում), որից՝ 
· քաղ.իրավական աշխատավարձ՝ 1,133.8 հազ. դրամ, դրանց գծով հարկեր՝ 352.74 հազ. դրամ, 
· նյութեր՝ 1,978.47 հազ. դրամ, 
· վառելիք՝ 1,000.0 հազ. դրամ, 
· ջրանցքների մաքրման աշխատանքներ (իրավաբանական անձ)՝ 800.0 հազ. դրամ, 
· պահեստամասեր և քսայուղեր՝ 5,193.55 հազ. դրամ, 
· պոմպերի և տրանսֆորմատորների նորոգում՝ 470.0 հազ. դրամ։
Սակայն մարտ ամսվա աշխատանքները հիմնավորող փաստաթղթերի փաթեթում առկա են ընդամենը կատարված աշխատանքների մասին ամփոփ աղյուսակներ՝ առանց կատարողական ակտերի։ Իսկ ամփոփ փաստաթղթերով կատարված աշխատանքների հանրագումարը կազմում է 12,571.2 հազ. դրամ, որից՝
· 4,841.6 հազ. դրամ՝ աշխատավարձ, 
· 1,498.6 հազ. դրամ՝ մեքենաների շահագործում, 
· 2,271.1 հազ. դրամ՝ նյութեր, և 
· 3,959.94 հազ. դրամ՝ մարտ ամսվա մեքենա-մեխանիզմների նորոգման կատարողական ակտ։ 
Բացակայում է քաղ.իրավական աշխատողների վերաբերյալ տեղեկատվություն, նյութերը ներկայացված են առանց բացվածքների կամ նկարագրության, ուստի հնարավոր չէ հավաստիանալ, օրինակ, վառելիքի 1,000.0 հազ. դրամ գումարով ծախսը (եռամսյակային հաշվետվության)։ Բացի այդ, փաստաթղթերով չի հիմնավորվում ծախսված վառելիքի բաշխումը/սպառումը ըստ աշխատանքների, ըստ օգտագործված տեխնիկայի և այլն։ Առկա չէ տեղեկատվություն՝ տրանսֆորմատորների նորոգման վերաբերյալ։ Իսկ եռամսյակային հաշվետվությամբ ներկայացված 5,193.55 հազ. դրամ արժեքով պահեստամասերի և քսայուղերի մասով առկա է միայն 3,959.94 հազ. դրամ արժեքով մեքենա-մեխանիզմների նորոգման կատարողական ակտ։
2. ՋՕԸ-ի կողմից ներկայացված՝ ապրիլ ամսվա աշխատանքների շրջանակներում ներկայացված կատարողական ակտերի համաձայն, աշխատավարձի ծախսը կազմել է ընդհանուր 12,674.95 հազ. դրամ, սակայն առկա չէ այս աշխատողների մասով որևէ տեղեկատվություն՝ տեղեկագիր աշխատաժամանակի հաշվարկ՝ տաբել, հաշվարկային աշխատավարձի հաշվարկ և այլն։ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։
3. Վերը նշված մարտ և ապրիլ ամիսների ընթացքում կատարված (ընդհանուր՝ 76,103.3 հազ. դրամ) ԳՆԱ-ների մասով ներկայացված հիմնավորող փաստաթղթերի ուսումնասիրության հիման վրա, Կոմիտեի նախագահի 10.03.2022թ. թիվ 25-Ա հրամանով ստեղծված հանձնաժողովը 10.06.2022թ.-ին (թիվ 9 արձանագրություն) որոշել է «Էջմիածին» ՋՕԸ-ին տրամադրել ևս 47,603.45 հազ. դրամ գումարով սուբսիդիա (մարտ-ապրիլ՝ 76,103.3 հազ. դրամի և մինչ այդ տրամադրած 28,500.0 հազ. դրամի տարբերություն)՝ չնայած որ ներկայացված հիմնավորող փաստաթղթերը ամբողջական չէին և չէին հիմնավորում նշված ծավալներով աշխատանքների փաստացի կատարումը։ Չի պահպանվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է ուսումնասիրեր ֆինանսական վիճակը և կրեդիտորական պարտավորությունները (ըստ ծախսային ուղղությունների)։
4. ՋՕԸ-ի կողմից ներկայացվել են նաև մայիս ամսվա կատարողական ակտերի ամփոփ փաստաթղթեր, ըստ որի կատարվել են 18,896.22 հազ. դրամի աշխատանք, որից՝ 6,474.03 հազ. դրամ՝ աշխատավարձ, 2,223.27 հազ. դրամ՝ մեքենաների շահագործում, 9,121.2 հազ. դրամ՝ նյութեր, 1,077.7 հազ. դրամի մեխանիզմների նորոգման կատարողական ակտ։ 17,818.52 հազ. դրամ գումարով (18,896.22-1,077.7) աշխատանքների մասով առկա են միայն ամփոփ աղյուսակներ՝ առանց համապատասխան կատարողական ակտերի, առանց աշխատավարձի ծախսի վերաբերյալ որևէ փաստաթղթի, առանց նյութերի բացվածքի կամ նկարագրության։
5. Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խումբը ապրիլին և հունիսին այցելել է Արմավիրի մարզ՝ «Էջմիածին» ՋՕԸ-ի կողմից մարտ և ապրիլ ամսվա ընթացքում կատարված ԳՆԱ-ներն ուսումնասիրելու նպատակով։ Ուսումնասիրություններն իրականացվել են ակնադիտական եղանակով, որի արդյունքում եզրահանգել են, որ հիմնականում մաքրման և նորոգման աշխատանքները կատարվել են պատշաճ որակով, ջրանցքները, պոմպային ագրեգատները գտնվում էին ոռոգման համար պատրաստ վիճակում։ Աշխատանքային խմբի կողմից ակնադիտական եղականով կատարված ուսումնասիրության հաշվետվությունից պարզ չէ, թե ինչպես են հավաստիացել աշխատանքների նախատեսված և փաստացի ամբողջական ծավալներով իրականացումը, եթե այդ աշխատանքների կատարողական ակտերը կամ բացակայում են, կամ՝ ամբողջական չեն, կամ՝ ներկայացված են առանց հիմնավորող փաստաթղթերի, առանց բացվածքների և այլն։
«Արտաշատ» ՋՕԸ
«Արտաշատ» ՋՕԸ-ին 2022թ. առաջին կիսամյակի ընթացքում տրամադրվել է 253,082.3 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 95,300.0 հազ. դրամ,
· ՋՕԸ-ի աշխատակիցների աշխատավարձի վճարում՝ 31,898.88 հազ. դրամ,
· Հարկային պարտավորությունների մարում՝ 15,222.89 հազ. դրամ,
· Էլեկտրաէներգիայի գծով պարտքերի մարում՝ 110,660.53 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. «Արտաշատ» ՋՕԸ-ի կողմից ներկայացված՝ 2022թ. առաջին եռամսյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության համաձայն, ԳՆԱ-ի շրջանակներում տրամադրված 15,772.5 հազ. դրամից ՋՕԸ-ն ծախսել է 12,225.26 հազ. դրամ, որից՝ պոմպերի և հոսանքափոխակերպիչների նորոգման համար՝ 2,425.0 հազ. դրամ։ Փաստաթղթերի փաթեթում առկա են տրանսֆորմատորների և պոմպի նորոգման հարկային հաշիվներ (թվով 4), որոնց ընդհանուր գումարը կազմում է 1,600.2 հազ. դրամ կամ 824.8 հազ. դրամով պակաս։
2. «Արտաշատ» ՋՕԸ-ի 2022թ. կատարողական ակտերի մարտ ամսվա ամփոփ տեղեկագրի համաձայն, ընդամենը կատարվել են 39,179.3 հազ. դրամի աշխատանքներ։ Ամփոփ տեղեկագրի շրջանակներում ներկայացված կատարողական ակտերով մարտ ամսվա ընթացքում կատարված աշխատանքների գումարը կազմում է ընդամենը 34,905.3 հազ. դրամ կամ 4,274.0 հազ. դրամով պակաս։
3. Մարտ ամսվա ընթացքում ներկայացված կատարողական ակտերով աշխատավարձի ծախսը կազմում է ընդհանուր 18,247.3 հազ. դրամ, որի մասով հիմնավորող փաստաթղթեր առկա չեն (տեղեկագիր աշխատաժամանակի հաշվարկ՝ տաբել, հաշվարկային աշխատավարձի հաշվարկ և այլն)։
4. ՋՕԸ-ի կողմից ներկայացված՝ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։
5. Կատարողական ակտերում ներկայացված աշխատանքների կոնկրետ իրականացման վայրի վերաբերյալ որևէ նշում կամ նկարագրություն (օրինակ՝ ՊԿ-ներ, կմ-եր և այլն) առկա չէ։ 
6. «Արտաշատ» ՋՕԸ-ի կողմից ԳՆԱ-ների մասով ներկայացված հիմնավորող փաստաթղթերի ուսումնասիրության հիման վրա, Կոմիտեի նախագահի 10.03.2022թ. թիվ 25-Ա հրամանով ստեղծված հանձնաժողովը 10.06.2022թ.-ին (թիվ 9 արձանագրություն) որոշել է «Արտաշատ» ՋՕԸ-ին տրամադրել ևս 56,120.7 հազ. դրամ գումարով սուբսիդիա՝ չնայած որ ներկայացված հիմնավորող փաստաթղթերը ամբողջական չէին։ Չի պահպանվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է ուսումնասիրեր ֆինանսական վիճակը և կրեդիտորական պարտավորությունները (ըստ ծախսային ուղղությունների)։
7. Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խումբը «Արտաշատ» ՋՕԸ-ի կողմից իրականացված ԳՆԱ-ներն ուսումնասիրելու նպատակով Արարատի մարզ այցելել է ապրիլ և հունիս ամիսներին, որոնց ընթացքում ակնադիտական եղանակով ուսումնասիրվել են կատարված աշխատանքները։ Ըստ ներկայացրած հաշվետվության, աշխատանքներն իրականացվել են պատշաճ որակով, ջրանցքները գտնվել են ոռոգման համար պատրաստ վիճակում։ Ակնադիտական եղանակով իրականացված ուսումնասիրության արդյունքում ներկայացված հաշվետվությունից պարզ չէ, թե ինչպես է աշխատանքային խումբը հավաստիացել աշխատանքների նախատեսված և փաստացի կատարված ծավալների ճշտության մեջ, եթե մինչ այդ ներկայացված հիմնավորող փաստաթղթերն ամբողջական չեն, իսկ կատարողական ակտերում առկա չեն ներկայացված աշխատանքների կոնկրետ իրականացման վայրի վերաբերյալ որևէ նշում կամ նկարագրություն (օրինակ՝ ՊԿ-ներ, կմ-եր և այլն)։
«Տավուշ» ՋՕԸ
«Տավուշ» ՋՕԸ-ին 2022թ. առաջին կիսամյակի ընթացքում տրամադրվել է 129,644.13 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 18,474.57 հազ. դրամ,
· ՋՕԸ-ի աշխատակիցների աշխատավարձի վճարում՝ 45,711.15 հազ. դրամ,
· Հարկային պարտավորությունների մարում՝ 15,191.89 հազ. դրամ,
· Էլեկտրաէներգիայի գծով պարտքերի մարում՝ 29,738.36 հազ. դրամ,
· Շահագործման ծախս՝ 20,528.16 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
· «Տավուշ» ՋՕԸ-ի կողմից 11.04.2022թ.-ն ներկայացված՝ 2022թ. առաջին եռամսյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության համաձայն, ԳՆԱ-ների աշխատանքների համար սուբսիդիայի հաշվին ծախսվել է 4,868.1 հազ. դրամ։ Իսկ ՋՕԸ-ի կողմից 18.04.2022թ. գրությամբ ներկայացված մարտ ամսվա կատարողական ակտերի համաձայն, մարտ ամսվա ընթացքում կատարվել է 4,783.97 հազ. դրամի աշխատանք (տարբերությունը՝ 84.13 հազ. դրամ), ինչը չի համապատասխանում առաջին եռամսյակի հաշվետվության ցուցանիշին (եռամսյակի հաշվետվությամբ ավելի մեծ գումար է ներկայացված, քան հետո ներկայացված կատարողական ակտերի հանրագումարը)։
· «Տավուշ» ՋՕԸ-ն 11.05.2022թ. գրությամբ ներկայացրել է ապրիլ ամսվա ԳՆԱ-ների կատարողական ակտերը։ Նույն գրությամբ ներկայացվել է, որ պոմպերի նորոգման համար ծախսվել է 9,885.58 հազ. դրամ («Սինխրոն» ՍՊԸ), սակայն այս ծախսի մասով որևէ հիմնավորող փաստաթուղթ առկա չէ։
· ՋՕԸ-ի կողմից ներկայացված՝ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։ 
· Վառելիքի մասով բացակայում են վառելիքի բաշխմանը վերաբերող փաստաթղթեր (թե ինչ տեխնիկայի համար է այն տրամադրվել, որ մասի աշխատանքների համար, ով է ստացել և այլն)։
· Ուտիք և Իջևան տեղամասերում աշխատանքների կատարողական ակտերում աշխատանքների կոնկրետ իրականացման վայրի վերաբերյալ նշում կամ նկարագրություն (օրինակ՝ ՊԿ-ներ, կմ-եր և այլն) առկա չէ։
· Առաջին կիսամյակի հաշվետվության համաձայն, ԳՆԱ-ների շրջանակներում աշխատավարձի համար ծախսվել է 9,149.6 հազ. դրամ, սակայն կատարված ծախսի մասով առկա չեն այդ ծախսերը հիմնավորող փաստաթղթեր (տեղեկագիր աշխատաժամանակի հաշվարկ՝ տաբել, հաշվարկային աշխատավարձի հաշվարկ և այլն)։ 
· Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խումբը մայիս ամսին ուսումնասիրել է ապրիլ ամսվա ընթացքում կատարված աշխատանքները։ Հաշվետվության մեջ ներկայացված է, որ ուսումնասիրվել են կապալառուական եղանակով և քաղ.իրավական պայմանագրերով պոմպերի վերանորոգման աշխատանքները՝ այն դեպքում, երբ ապրիլ ամսին ներկայացված կատարողական ակտերի փաթեթում առկա չէ «Սինխրոն» ՍՊԸ-ի կողմից պոմպերի նորոգման համար ծախսված (9,885.58 հազ. դրամ) գումարի մասով որևէ հիմնավորող փաստաթուղթ։
«Սյունիք» ՋՕԸ
«Սյունիք» ՋՕԸ-ին 2022թ. առաջին կիսամյակի ընթացքում տրամադրվել է 91,722.96 հազ. դրամի սուբսիդիա՝ հետևյալ ծախսման ուղղությունների համար՝
· Գարնան նախապատրաստական աշխատանքներ՝ 18,993.38 հազ. դրամ,
· ՋՕԸ-ի աշխատակիցների աշխատավարձի վճարում՝ 43,352.21 հազ. դրամ,
· Հարկային պարտավորությունների մարում՝ 14,099.28 հազ. դրամ,
· Էլեկտրաէներգիայի գծով պարտքերի մարում՝ 15,278.09 հազ. դրամ։
Սուբսիդիայի շրջանակներում կատարված աշխատանքների ծախսերը հիմնավորող փաստաթղթերի ուսումնասիրությունից պարզվեց, որ՝
1. «Սյունիք» ՋՕԸ-ն 2022թ. մայիսի 23-ի գրությամբ Կոմիտեին տեղեկացրել է, որ դեռևս 2017-2018թթ. ընթացքում գոյացած կրեդիտորական պարտքերի մասով դատական վարույթների արդյունքում ՋՕԸ-ի հաշիվների վրա դրվել է կալանք։ Կոմիտեի նախագահի 10.03.2022թ. թիվ 25-Ա հրամանով ստեղծված հանձնաժողովը 2022թ. մայիսի 26-ին (արձանագրություն թիվ 7)՝ գրությունից հետո 3 օր անց, որոշել է էլեկտրաէներգիայի ծախսերի գծով 01.05.2022թ. դրությամբ առաջացած կրեդիտորական պարտքի մարման նպատակով «Սյունիք» ՋՕԸ-ին տրամադրել սուբսիդիա՝ 7,328.52 հազ. դրամ գումարով։ Ըստ հանձնման-ընդունման ակտի՝ ՋՕԸ-ն սուբսիդիան ստացել է մայիսի 30-ին (սուբսիդիայի պայմանագիրը ստորագրվել էր մայիսի 26-ին)։ «Սյունիք» ՋՕԸ-ին 2022թ. առաջին կիսամյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության համաձայն՝ էլեկտրաէներգիայի մասով առաջացած պարտքի մարման նպատակով տրամադրված 7,328.52 հազ. դրամ սուբսիդիայից 4,281.9 հազ. դրամը Սյունիքի մարզի ԴՀԱԿ-ը 2022թ. մայիսի 27-ին բռնագանձել է հօգուտ ԱՁ Արսեն Փարվանյանի։ Արդյունքում՝ տեղեկացված լինելով «Սյունիք» ՋՕԸ-ի հաշիվների վրա դրված կալանքի մասին, Կոմիտեի համապատասխան հանձնաժողովը ՋՕԸ-ին տրամադրել է սուբսիդիա, որը չի ծախսվել ըստ նպատակի՝ էլեկտրաէներգիայի պարտքի մարում, այլև՝ բռնագանձվել է Սյունիքի ԴՀԱԿ-ի կողմից։ Ի դեպ, դեռևս 2022թ. ապրիլի 1-ի գրությամբ «Սյունիք» ՋՕԸ-ն Կոմիտեին ներկայացրել է նաև ՋՕԸ-ի գույքի և դրամական միջոցների վրա արգելանք դնելու մասին ՀՀ ՊԵԿ-ի 31.03.2022թ. (բանկային հաշիվներում առկա դրամական միջոցների վրա արգելանք դնելու մասին) որոշումը և ՀՀ ՊԵԿ-ի 30.03.2022թ. (գույքի վրա արգելանք դնելու մասին) հանձնարարագիրը։ Հանձնաժողովը ստեղծվել է ՋՕԸ-ներին հատկացված չափաքանակների արդյունավետ օգտագործման, ինչպես նաև ֆինանսական վիճակի և կրեդիտորական պարտավորությունների (ըստ ծախսային ուղղությունների) ուսումնասիրության նպատակով։
«Սյունիք» ՋՕԸ-ի կողմից 13.07.2022թ.-ին ներկայացված՝ 2022թ. առաջին կիսամյակի ընթացքում տրամադրված սուբսիդիայի ծախսման ուղղությունների վերաբերյալ հաշվետվության համաձայն, ԳՆԱ-ների համար տրամադրված 18,993.38 հազ. դրամ սուբսիդիան ծախսվել է հետևյալ ուղղություններով՝
· Աշխատավարձ՝ 4,256.68 հազ. դրամ,
· Նյութեր՝ 5,584.48 հազ. դրամ,
· Վառելիք՝ 4,084.9 հազ. դրամ,
· Ավտոպահեստամասեր և նորոգման աշխատանքներ՝ 2,717.52 հազ. դրամ,
· Ծառայություններ՝ 2,349.8 հազ. դրամ։
2. «Սյունիք» ՋՕԸ-ն 13.05.2022թ.-ին գրությամբ ներկայացրել է ԳՆԱ-ների հիմնավորող փաստաթղթերը (18,993.38 հազ. դրամ), այդ թվում նաև՝ Սինխրոն» ՍՊԸ-ի կողմից 28.02.2022թ.-ին դուրս գրած հարկային հաշիվ, ըստ որի ՍՊԸ-ն կատարել է էլ.շարժիչների, պոմպային ագրեգատների, պոմպերի նորոգման աշխատանքներ/ծառայության մատուցում՝ ընդհանուր 7,633.2 հազ. դրամ գումարով։ Սակայն ՋՕԸ-ի կողմից ներկայացված առաջին կիսամյակի հաշվետվությամբ այս աշխատանքը ներկայացված չէ սուբսիդիայի ծախսման ուղղություններով։
3. Կատարողական ակտերի համաձայն, աշխատավարձի գծով ծախսերը կազմում են ընդհանուր 4,822.31 հազ. դրամ, որոնց մասով բացակայում է որևէ փաստաթուղթ՝ տեղեկագիր աշխատաժամանակի հաշվարկ՝ տաբել, հաշվարկային աշխատավարձի հաշվարկ, քաղիրավական պայմանագիր և այլն։
4. Ներկայացված կատարողական ակտերով վառելիքի (բենզին, դիզվառելիք, սեղմված գազ) ծախսը կազմում է ընդամենը 1,276.0 հազ. դրամ, առկա է նաև 31.03.2022թ. նյութածախսի ակտ, որում վառելիքը կազմում է 296.0 հազ. դրամ։ Այս գումարները չեն համապատասխանում առաջին կիսամյակի հաշվետվությամբ ներկայացված վառելիքի ծախսի գումարին՝ 4,084.9 հազ. դրամ, տարբերությունը՝ 2,512.9 հազ. դրամ։
5. Ներկայացրած կատարողական ակտերով նյութերի ծախսը կազմում է 2,030.7 հազ. դրամ, նյութածախսի ակտերով՝ 2,131.1 հազ. դրամ, դուրս գրման ակտերով՝ 197.5 հազ. դրամ, ընդհանուր՝ 4,359.2 հազ. դրամ, ինչը չի համապատասխանում առաջին կիսամյակի հաշվետվությամբ ներկայացրած ցուցանիշին՝ 5,584.48 հազ. դրամ, տարբերությունը՝ 1,225.28 հազ. դրամ։
6. ՋՕԸ-ի կողմից ներկայացված՝ ԳՆԱ-ների կատարողական ակտերում բացակայում են աշխատանքների հանձնման և ընդունման համար պատասխանատու անձանց ստորագրություններ, որով կհավաստվեր դրանց փաստացի կատարումը և ընդունումը համապատասխան պատասխանատու անձանց կողմից։
7. ԳՆԱ-ների աշխատանքների կատարողական ակտերում աշխատանքների կոնկրետ իրականացման վայրի վերաբերյալ նշում կամ նկարագրություն (օրինակ՝ ՊԿ-ներ, կմ-եր և այլն) առկա չէ։
8. «Սյունիք» ՋՕԸ-ի կողմից ԳՆԱ-ների մասով ներկայացված հիմնավորող փաստաթղթերի ուսումնասիրության հիման վրա, Կոմիտեի նախագահի 10.03.2022թ. թիվ 25-Ա հրամանով ստեղծված հանձնաժողովը 10.06.2022թ.-ին (թիվ 9 արձանագրություն) որոշել է «Սյունիք» ՋՕԸ-ին տրամադրել ևս 4,893.38 հազ. դրամ գումարով սուբսիդիա՝ չնայած որ ներկայացված հիմնավորող փաստաթղթերը ամբողջական չէին։ Չի պահպանվել Կոմիտեի նախագահի 2022թ. մարտի 10-ի թիվ 25-Ա հրամանի պահանջը, ըստ որի՝ հանձնաժողովը պետք է կատարեր ՋՕԸ-ներին հատկացված չափաքանակների արդյունավետ օգտագործման, ինչպես նաև ֆինանսական վիճակի և կրեդիտորական պարտավորությունների (ըստ ծախսային ուղղությունների) ուսումնասիրություն։
9. Կոմիտեի նախագահի 04.02.2022թ. թիվ 12-Ա հրամանով ստեղծված աշխատանքային խումբը «Սյունիք» ՋՕԸ-ի կողմից իրականացված ԳՆԱ-ներն ուսումնասիրելու նպատակով Սյունիքի մարզ այցելել է մայիսին, որի ընթացքում ակնադիտական եղանակով ուսումնասիրվել են կատարված աշխատանքները։ Աշխատանքային խմբի կողմից ակնադիտական եղանակով կատարված ուսումնասիրության հաշվետվությունից պարզ չի, թե ինչպես է խումբը հավաստիացել տարբեր համայնքներում աշխատանքների նախատեսված և փաստացի ամբողջական ծավալներով իրականացումը, եթե ԳՆԱ-ների աշխատանքների կատարողական ակտերում աշխատանքների կոնկրետ իրականացման վայրի վերաբերյալ նշում կամ նկարագրություն (օրինակ՝ ՊԿ-ներ, կմ-եր և այլն) առկա չէ, և հիմնավորող փաստաթղթերը ամբողջական չեն։
3. ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետի համաձայն՝ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների, սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ, եթե ավելի բարձր իրավական ուժ ունեցող իրավական ակտով դրանք սահմանված չեն: 
2022թ. հուլիսի 1-ի դրությամբ վերը նշվածի վերաբերյալ փաստաթուղթ առկա չէ՝ չի պահպանվել ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետի պահանջը, ինչը արձանագրվել էր նաև առաջին եռամսյակի հաշվեքննության արդյունքներով։ 

Հաշվեքննության օբյեկտի բացատրություն.
«1004-11002 Ոռոգուման ծառայություններ մատուցող ընկերություններին  ֆինանսական աջակցության տրամադրում» միջոցառման շրջանակներում ուսումնասիրված 8 ՋՕԸ-երի տրամադրված սուբսիդիայի վերաբերյալ ներկայացնում եմ հետևյալ պարզաբանումները՝
 «Ջրօգտագործողների ընկերությունների և ջրօգտագործողների ընկերությունների միությունների մասին» օրենքի հոդված 4-ի համաձայն՝ Ջրօգտագործողների  ընկերությունը և Միությունը շահույթ ստանալու նպատակ չհետապնդող, իրավաբանական անձի կարգավիճակ ունեցող կազմակերպություններ են, որոնք, առաջնորդվելով հանրային շահերով, իրականացնում են ոռոգման համակարգի շահագործումն ու պահպանումը: Հիմք ընդունելով Օրենքի նշված դրույթը և հաշվի առնելով, որ ՀՀ պետական բյուջեում ՋՕԸ-երին սուբսիդիայի տրամաբանական նպատակն է ոռոգման ջրի ինքնարժեքի և սահմանված վճարի տարբերությունից առաջացած ֆինանսական ճեղքվածի մարումը, սուբսիդիայի տրամադրման պայմանագրերում ս.թ. հուլիս ամսվանից նշվում են այդ մեծությունները (1 խմ ջրի ինքնարժեքը և սահմանված վճարը)։
 Միաժամանակ տեղեկացնում եմ, որ ընկերությունները Օրենքի 5.2 հոդվածի դ) կետով սահմանված կարգով իրականացնում են գործավարություն և հաշվապահություն։ Արձանագրությունում նշված ԳՆԱ-ի մասով փաստաթղթերի բացակայության վերաբերյալ տեղեկացնում եմ, որ ընկերությունների կողմից Ջրային կոմիտե ներկայացվել է ամփոփ կատարողականներ որոնք ստորագրված են ջրօգտագործող ընկերությունների տնօրենի ու գլխավոր հաշվապահի կողմից  և հաստատված են ընկերության կնիքով, ինչ վերաբերվում  է կատարողական ակտերի հիմքում ընկած ծախսերը հիմնավորող փաստաթղթերին՝  դրանք գտնվում են ջրօգտագործողների ընկերություններում։ Սուբսիդիայի տրամադրման պայմանագրի 3.3 կետի համաձայն՝ ջրօգտագործող ընկերությունները պատասխանատվություն են կրում տրամադրված սուբսիդիայի հաշվին կատարված ծախսերի հավաստիության, արժանահավատ ձևակերպումների և իրադարձությունների ու գործառնությունների տնտեսական բովանդակության ամբողջական արտացոլման, ինչպես նաև ներկայացվող եռամսյակային աճողական հաշվետվությունների նկատմամբ: 
«Լոռի» ջրօգտագործողների ընկերությանը 14.03.2022թ. N 14 պայմանագրով 5,071.09 հազ. դրամ հարկային պարտավորության մասով առաջացած պարտքի մարման նպատակով հատկացված գումարի վերաբերյալ տեղեկացնում եմ, որ ՀՀ ԿԱ ՊԵԿ-ի հարկ վճարողի անձնական հաշվի 09.03.2022թ. քարտի քաղվածքում 2022 թվականի փետրվար ամսվա աշխատավարձից պահված հարկային պարտավորությունը ներառված չէ, քանի որ հարկային պարտավորության մասով հաշվետվությունները ՀՀ ԿԱ ՊԵԿ ուղարկվում է մինչև հաջորդ ամսվա 20-ը։ Նկատի ունենալով, որ սուբսիդիան հատկացվել էր հունվար և փետրվար ամիսների աշխատավարձի պարտքի մարման նպատակով, գումարի հատկացման հիմք է հանդիսացել հարկային պարտավորության քաղվածքը և ընկերության կողմից ներկայացված փետրվար ամսվա աշխատավարձի հաշվարկի հիմքում ընկած պահումների մասը (3391474+1679604)։
«Արմավիր» ջրօգտագործողների ընկերության մասով արձանագրված «Մեքենա-մեխանիզմների ձեռք բերման» վերաբերյալ տեղեկացնում եմ, որ ՋՕԸ-ի թերությունների ամփոփ տեղեկագրի ծանոթությունների 3-րդ կետով չի նախատեսվում ձեռք բերել մեքենա-մեխանիզմներ՝ որպես սեփականություն, սակայն ԳՆԱ-ն իրականացնելիս անհրաժեշտություն է առաջանում վարձակալել մեքենա-մեխանիզմներ, որը կատարողական ակտերում նշվել է որպես «Առվահանի ձեռքբերում»։ Միաժամանակ տեղեկացնում եմ, որ վարձակալության պայմանագրերը «Արմավիր» ջրօգտագործողների ընկերությունում առկա են։
«Սյունիք» ջրօգտագործողների ընկերության մասով արձանագրված խախտումների վերաբերյալ տեղեկացնում եմ, որ հանձնաժողովը ուսումնասիրել է «Սյունիք» ջրօգտագործողների ընկերության էլեկտրական էներգիայի ծախսը՝ միաժամանակ համադրելով «ՀԵՑ» ՓԲԸ-ի կողմից ներկայացված տվյալների հետ։ Միաժամանակ ստանալով նաև «ՀԵՑ» ՓԲԸ-ի գրությունը ջրօգտագործողների ընկերություններում հոսանքազրկումների վերաբերյալ, Ջրային կոմիտեն ոռոգման սեզոնի անխափան աշխատանքները կազմակերպելու նպատակով բոլոր ջրօգտագործողների ընկերություններին տրամադրել է բացառապես էլեկտրական էներգիայի գումար։ Հանձնաժողովը Արձանագրությունը կազմում և գումարները հատկացնում է հիմք ընդունելով տրամադրվող գումարների ծասխերին համապատասխան։  ԴԱՀԿ-ի վերաբերյալ ստեղծված իրավիճակի պատասխանատուն «Սյունիք» ջրօգտագործողների ընկերությունն է, որն օրենքով սահմանված կարգով պետք է արդյունավետ կառավարեր ֆինանսական միջոցները։
ԳՆԱ-ների կատարողական ակտերում աշխատանքների հանձնման և ընդունման համար պատասխանատու անձանց ստորագրությունների բացակայության վերաբերյալ տեղեկացնում եմ, որ ջրօգտագործողների ընկերությունների կողմից այն կատարվում է որպես ընթացիկ աշխատանքներ և ներկայացված կատարողական ակտերը հանդիսանում են կատարված աշխատանքների քանակագումարային ամփոփ տեղեկատվություն։ Նկատի ունենալով վերը նշվածը՝ այն ենթադրում է, որ աշխատանքների ավարտից հետո ստորագրվում  է աշխատանք իրականացնող կազմակերպության մասնագետների և ղեկավարի կողմից։ 
Բացի այդ կատարողական ակտերում ներկայացված աշխատանքների կոնկրետ իրականացման վայրի վերաբերյալ հնարավորինս նշվում է համայնքը, որտեղ կատարվում է աշխատանքը և կատարված աշխատանքի ծավալը։ Պիկետները նշել հնարավոր չէ, քանի որ հողային հունով ներտնտեսային ցանցերը համայնքների կողմից ջրօգտագործողների ընկերություններին հանձնելու ժամանակ համապատասխան քարտեզներ կամ այլ փաստաթղթեր որտեղ նշված լինեն դիտակետերը չեն տրամադրվել։ 

Հաշվեքննող խմբի արձագանքը.
3-րդ կետի վերաբերյալ խնդրին անդրադարձ կատարվել է նաև առաջին եռամսյակի ընթացքում, սակայն 2022թ. հուլիսի 1-ի դրությամբ վերը նշվածի վերաբերյալ փաստաթուղթ առկա չէ։ 
Ուսումնասիրված 8 ՋՕԸ-երից հաշվեքննվող օբյեկտի կողմից տրվել է բացատրություն.
Լոռի ՋՕԸ՝ ներկայացնել հիմնավորող փաստաթղթեր սուբսիդիայի չափերի հավաստիացման վերաբերյալ,
Արմավիր ՋՕԸ՝ կատարողական ակտերում ներկայացնել արժանահավատ տեղեկատվություն,
Սյունիք ՋՕԸ՝ հանձնաժողովը իրազեկված է եղել Սյունիք ՋՕԸ-ում ԴԱՀԿ-ի կողմից հաշիվների կալանքի տակ գտնվելու վերաբերյալ։
ԳՆԱ-ների աշխատանքների հանձնման և ընդունման վերաբերյալ կատարողական ակտերի ձևաթղթերում առկա են ստորագրման համար նախատեսված դաշտեր, որոնք բաց են մնացել։
ԳՆԱ-ների կատարման և կատարված աշխատանքների ընդունման նպատակով անհարժեշտ է տեղայնացումը՝ աշխատանքների իրականացման վայրը։

«1004-31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառում

«1004-31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառման շրջանակներում Վեդու պատվարի և ոռոգման համակարգի կառուցման աշխատանքներն իրականացվում են 2016թ. դեկտեմբերի 22-ին «Սահակյանշին» ՓԲԸ (ՀՀ) - «Պեգա Քոնսթրաքշն Քո» (Իրան) համատեղ ձեռնարկության հետ կնքված պայմանագրի հիման վրա: Կապալառուի պայմանագրով աշխատանքները մեկնարկել են 2017թ. մարտի 1-ին: Կապալառուի պայմանագրի «Ընդհանուր պայմանների» 1.1.3.3. կետի և «Մրցույթի նամակի և մրցույթի հավելվածի» համաձայն՝ պայմանագրով նախատեսված աշխատանքների կատարման ժամկետը կազմում է 48 ամիս (2021թ. մարտի 1):
2022թ. հունիսի 30-ի դրությամբ պայմանագրի ժամկետի ավարտի հետ կապված որևէ փոփոխություն կամ Կապալառուի պայմանագրի «Ընդհանուր պայմանների» 3-րդ մասով նախատեսված ինժեների (ֆրանսիական Artelia Eau & Environment կազմակերպություն) որոշում առկա չէ, այսինքն՝ հայտնի չէ կապալառուի պայմանագրով նախատեսված աշխատանքների ավարտի օրը:
Կապալառուի պայմանագրի «Ընդհանուր պայմանների» 8.7 կետի (Ուշացման տույժեր) համաձայն, եթե կապալառուն ձախողում է ավարտել աշխատանքները 8.2 կետի (Ավարտման ժամկետ) համաձայն, կապալառուն պատվիրատուի պահանջին համապատասխան պետք է վճարի ուշացման տույժ, որը «Մրցույթի նամակի և մրցույթի հավելվածի» համաձայն կազմում է 1% յուրաքանչյուր ամսվա համար, որը կիրառվում է համապատասխան հոդվածի համար ընդհանուր գումարի յուրաքանչյուր առանցքային փուլի համար: Այդ գումարը պետք է վճարվի Ավարտման ժամկետի և Ընդունման սերտիֆիկատում նշված ամսաթվի միջև յուրաքանչյուր օրվա համար: 2022թ. առաջին կիսամյակի ավարտին առկա չէ աշխատանքների ավարտման ժամկետ, աշխատանքները ավարտված չեն՝ առկա չէ Ընդունման սերտիֆիկատ:

Հաշվեքննության օբյեկտի բացատրություն.
Ծրագրի իրականացման միջազգային խորհրդատու-ինժեների 2022 թվականի օգոստոսի 11-ի որոշմամբ Պայմանագրի ժամկետի ընդհանուր երկարացումը գնահատվել է 12,75 ամիս։ Համաձայն Ինժեների որոշման մշակվել է նաև Պայմանագրի 8-րդ փոփոխությունը, որն Ուշացման տույժերի մասով սահմանում է՝ «Ուշացման տույժը հաշվարկվում է ամսական 1%՝ առանցքային հենանիշի համապատասխան կետի միանվագ գումարի նկատմամբ, որը պետք է վճարվի ավարտման  երկարացված ժամկետից (այսինքն՝ երկարացման համաձայնեցված 12,75 ամիս ժամկետից հետո) մինչև Ընդունման վկայագրում նշված ամսաթվի միջև ընկած ժամանակահատվածում։  Սակայն պայմանագրով նախատեսված աշխատանքները մինչև 2023 թվականի հունիսի 30-ը ավարտելու դեպքում ուշացման տույժը հավասար կլինի Տեխնիկական վերահսկողության ծառայությունների լրիվ ծախսերի արժեքին (հաշվարկված Տեխնիկական վերահսկողի ամսական հաշիվների հիման վրա, գումարած այս մասով Պատվիրատուի մոտ առաջացած բոլոր հարկային պարտավորությունները)։ Ուշացման տույժը կկիրառվի ցանկացած պահին՝ Պատվիրատուի կողմից որոշված ժամանակաշրջանների համար, Ընդունման վկայագրի ժամանակ կամ դրանից առաջ», այդպիսով Ուշացման տույժը կկիրառվի ցանկացած պահի մինչև Ընդունման վկայագիրը։
Միաժամանակ հայտնում ենք, որ Պայմանագրի 8-րդ փոփոխությունը հավանություն է ստացել Զարգացման ֆրանսիական գործակալության և Հայաստանի տարածքային զարգացման հիմնադրամի հոգաբարձուների խորհրդի կողմից։

Հաշվեքննող խմբի արձագանքը.
Հաշվեքննության օբյեկտի կողմից տրված բացատրությամբ նախատեսվում է իրականացնել պայմանագրի կետերի փոփոխություններ, այդ նկատառումից ելնելով հարցին անդրադարձ կկատարվի  հետագա հաշվեքննությունների ընթացքում։

«1017-11001 Արփա-Սևան թունելի ընթացիկ շահագործում և պահպանում» միջոցառում

2004թ. օգոստոսի 17-ին «Արփա-Սևան» ԲԲԸ-ի հետ կնքած Որոտան-Արփա-Սևան հիդրոհանգույցի ջրային համակարգը հավատարմագրային կառավարման հանձնելու մասին պայմանագրին (ԾՁԲ-04/36) 2022թ. հունիսի 2-ին թիվ 17 համաձայնագրով կատարվել է փոփոխություն, որի հավելված 1՝ վճարման ժամանակացույցով սահմանվել են «Արփա-Սևան» ԲԲԸ-ին գումարների վճարումը՝ ըստ ամիսների՝ աճողական կարգով, 2022թ. տարվա համար՝ 205,800.0 հազ. դրամ։

	Նախատեսվում է ֆինանսավորել 2022թ.՝ ըստ ամիսների, ընդ որում

	
	հունիս
	հուլիս
	օգոստոս
	սեպտեմբեր
	հոկտեմբեր
	նոյեմբեր
	դեկտեմբեր
	Տարի

	Հավատարմագրային կառավարման ծառայություններ
	85,750.0
	137,200.0
	137,200.0
	137,200.0
	205,800.0
	205,800.0
	205,800.0
	205,800.0



Վճարման ժամանակացույցի համաձայն, նույնիսկ հաշվի առնելով ցուցանիշների աճողական կարգով ներկայացումը, ստացվում է, որ հունիս (արդեն վճարվել է 5 ամսվա գումար՝ 85,750.0 հազ. դրամ) ամսից հետո ընկերությանը հուլիս ամսին պետք է վճարվի 51,450.0 հազ. դրամ (137,200.0-85,750.0), և հոկտեմբեր ամսին՝ 68,600.0 հազ. դրամ (205,800.0-137,200.0)։ Քանի որ ըստ պայմանագրի ծառայության համար ընկերությանը վճարվում է ամսական 17,150.0 հազ. դրամ գումար, ապա՝ վերը նշված ժամանակացույցը սխալ է կազմված։
Հարկ է նշել, որ 2004թ. օգոստոսի 17-ին «Արփա-Սևան» ԲԲԸ-ի հետ կնքված Որոտան-Արփա-Սևան հիդրոհանգույցի ջրային համակարգը հավատարմագրային կառավարման հանձնելու մասին թիվ ԾՁԲ-04/36 պայմանագրի 4.1 կետի համաձայն՝ ծառայության արժեքը կազմում էր ամսական 34,470.0 հազ. դրամ «առանց ընթացիկ և հիմնական վերանորոգման, վերակառուցման աշխատանքների), իսկ այն ամիսների համար, երբ չի շահագործվում Արփա-Սևան ջրատարի թիվ 3 և 4 հորանները, ծառայության մատուցման արժեքը կազմում էր 22,540.0 հազ. դրամ, իսկ երբ չի շահագործվում միայն թիվ 3 հորանը՝ 27,210.0 հազ. դրամ։ Իսկ դրանից հետո պայմանագրում կատարված փոփոխություններից հետո, ներառյալ՝ 09.01.2017թ. թիվ 11 համաձայնագրով փոփոխությունը, որով շահագործման և սպասարկման ծառայության ամսական գումարը սահմանվել է 17,150.0 հազ. դրամ, ծառայության վճարման համար որևէ տարբերակումներ չեն սահմանվել՝ տարվա ընթացքում տարբեր սեզոնների աշխատանքների տարբեր փուլերի համար։ Ի դեպ՝ 22.04.2022թ.-ին կնքված պայմանագրով նույն «Արփա-Սևան» ԲԲԸ-ն 2022թ. սեպտեմբերի 1-ից սկսելու է Արփա‑Սևան թիվ 2 թունելի վթարային հատվածների հիմնանորոգման աշխատանքների իրականացումը։

«1017-21001 Արփա-Սևան ջրային համակարգի տեխնիկական վիճակի բարելավում» միջոցառում

«1017-21001 Արփա-Սևան ջրային համակարգի տեխնիկական վիճակի բարելավում» միջոցառման շրջանակներում 2022թ. առաջին կիսամյակի ընթացքում 379,000.0 հազ. դրամ վճարումը իրենից ներկայացնում է «Արփա-Սևան» ԲԲԸ-ի հետ 22.04.2022թ-ին կնքված ՋԿ-ԲՄԱՇՁԲ-22/7-Ա (Արփա-Սևան թիվ 2 թունելի վթարային հատվածների հիմնանորոգման աշխատանքների իրականացում) պայմանագրի շրջանակներում 20% կանխավճարի վճարումը։ Պայմանագրի արժեքը կազմում է 1,895,000.0 հազ. դրամ, իրականացման ժամկետը՝ 7 ամիս, սկիզբը՝ 2022թ. սեպտեմբերի 1-ից։
Պայմանագրի հավելված 1՝ վճարման ժամանակացույցով վճարումները աճողական կարգով պետք է կատարվեն հետևյալ կերպ՝

	Աշխատանքի դիմաց վճարումները նախատեսվում է իրականացնել 2022թ.-ին՝ ըստ ամիսների, այդ թվում

	
	ապրիլ
	մայիս
	հունիս
	հուլիս
	օգոստոս
	սեպտեմբեր
	հոկտեմբեր
	նոյեմբեր
	դեկտեմբեր
	Տարի

	Արփա-Սևան թիվ 2 թունելի վթարային հատվածների հիմնանորոգման աշխատանքներ
	379,000.0
	379,000.0
	379,000.0
	379,000.0
	379,000.0
	595,130.76
	1,487,826.9
	1,487,826.9
	1,487,826.9
	1,487,826.9



Վճարման ժամանակացույցի համաձայն, ապրիլ ամսին պետք է վճարվեր 379,000.0 հազ. դրամ այն դեպքում, երբ պայմանագիրը ստորագրվել է ապրիլի 22-ին։ Այդ պատճառով էլ՝ պայմանագրի գնի 20% կանխավճարի (379,000.0 հազ. դրամ) վճարումը իրականացվել է 2022թ. մայիսի 4-ին։ Այնուհետև, ըստ այս ժամանակացույցի՝ սեպտեմբեր ամսին պետք է վճարվի 216,130.76 հազ. դրամ (595,130.76-379,000.0), հոկտեմբեր ամսին՝ մնացած 892,696.14 հազ. դրամը (1,487,826.9-595,130.76)։ Քանի որ պայմանագրի 1.3 կետի համաձայն աշխատանքները տևելու են 7 ամիս, իսկ պայմանագրի 4-րդ և 5-րդ բաժիններով սահմանված է աշխատանքների ընդունման և վճարման կարգը (փուլային հանձնում-ընդունում և համապատասխան վճարումներ), ապա պայմանագրի ժամանակացույցը սխալ է կազմված և չի համապատասխանում պայմանագրի վերը նշված կետերի տրամաբանությանը։


7. Հետհսկողական գործընթաց

ՋՕԸ-ների հետ հունիս ամսից կնքված սուբսիդիայի պայմանագրերում ավելացվել է  դրույթ, որով սահմանված է ՀՀ կառավարության 2003թ. դեկտեմբերի 24-ի թիվ 1937 որոշմամբ հաստատված կարգի 8-րդ կետի է) ենթակետի համաձայն, սուբսիդիայի տրամադրման մասին պայմանագրում նշվում են՝ պայմանագրով սահմանված պայմանների չկատարման համար կողմերի պատասխանատվությունը: Բացի այդ՝ պայմանագրերում սահմանվել են նույն կարգի 8-րդ կետի դ) ենթակետի համաձայն, պայմանագրի շրջանակներում արտադրվող, ներմուծվող կամ արտահանման ենթակա ապրանքների, կատարման ենթակա աշխատանքների, մատուցման ենթակա ծառայությունների առավելագույն քանակը և դրա փոփոխման պայմանները: 
	«1004-31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառման մասով կապալառուի պայմանագրի «Ընդհանուր պայմանների» 14.2, 14.3 կետերի և «Մրցույթի նամակի և մրցույթի հավելվածի» դրույթների պահանջների հստակեցման համար  մշակվել է «Վեդի պատվարի և օժանդակ կառուցվածքների նախագծում և կառուցում» (AFD/ICB/CW-15/001) պայմանագրի հերթական փոփոխությունների նախագիծ, որը ընթացակարգերով սահմանված կարգով գտնվում է շրջանառության մեջ՝ ԶՖԳ-ի և շահագրգիռ պետական մարմինների հետ, ինչպես նաև կանխավճարի մարումները իրականացվում են  համապատասխան պայմանագրերի դրույթների։


ՀՀ հաշվեքննիչ պալատի անդամ՝ 							Ա․ Գևորգյան









		
		Հավելված
41

Հաստատվել է ՀՀ Հաշվեքննիչ պալատի
2022թ. ----------ի թիվ ------Ա որոշմամբ


42


ՀՀ ՀԱՇՎԵՔՆՆԻՉ ՊԱԼԱՏԻ ԸՆԹԱՑԻԿ ԵԶՐԱԿԱՑՈՒԹՅՈՒՆ | 2022


	
	
	
	
	
	
	
	
	
	
	
	Հավելված 1

	Շինարարության ոլորտի գործակիցները

	Գործակիցը ըստ www.minfin.am կայքի՝

	 
	Հունվար ամսվա համար
	Փետրվար ամսվա համար
	Մարտ ամսվա համար
	Ապրիլ ամսվա համար
	Մայիս ամսվա համար
	Հունիս ամսվա համար

	
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.

	
	2921,65
	1943,68
	3085,30
	2048,42
	3045,88
	1876,51
	3361,95
	1903,33
	3504,41
	1983,67
	3519,18
	2033,20

	Գործակիցը՝ ըստ ՋՕԸ-ների կատարողական ակտերի՝ 

	 
	Հունվար
	Փետրվար
	Մարտ
	Ապրիլ
	Մայիս
	Հունիս

	
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.
	Մեք. Շահ.
	աշխ.

	«Էջմիածին» ՋՕԸ
	 
	 
	 
	 
	 
	 
	3045,88
	1876,51
	 
	 
	 
	 

	«Թալին» ՋՕԸ
	 
	 
	 
	 
	3085,30
	2048,42
	3045,88
	1876,51
	 
	 
	 
	 

	«Տավուշ»ՋՕԸ Նոյեմբերյանի տեղամաս 
	 
	 
	 
	 
	3085,30
	2048,42
	3045,88
	1876,51
	3361,95
	1903,33
	3361,95
	1903,33

	«Տավուշ»ՋՕԸ Ուտիք տեղամաս
	 
	 
	 
	 
	2864,38
	1952,82
	 
	 
	2864,38
	1952,32
	2864,38
	1952,32

	«Տավուշ»ՋՕԸ Իջևան տեղամաս
	 
	 
	 
	 
	 
	 
	3045,88
	1876,51
	3361,95
	1903,33
	 
	 

	«Արմավիր» ՋՕԸ
	 
	 
	3085,30
	2048,42
	3085,30
	2048,42
	3085,30
	2048,42
	 
	 
	 
	 

	«Արտաշատ» ՋՕԸ
	 
	 
	 
	 
	3085
	2048
	3046
	1876
	 
	 
	 
	 

	«Կոտայք» ՋՕԸ
	 
	 
	 
	 
	 
	 
	 
	 
	3361,95
	1903,33
	 
	 

	«Սյունիք» ՋՕԸ Մեղրի տեղամաս
	 
	 
	 
	 
	2286,85
	1963,94
	 
	 
	 
	 
	 
	 

	«Սյունիք» ՋՕԸ Գորիսի տեղամաս
	 
	 
	 
	 
	2868,45
	1968,73
	2868,45
	1968,73
	 
	 
	 
	 

	«Սյունիք» ՋՕԸ Կապանի տեղամաս
	 
	 
	 
	 
	2286,85
	1963,94
	 
	 
	 
	 
	 
	 

	«Սյունիք» ՋՕԸ Դարբասի ջրանցք
	 
	 
	 
	 
	 
	 
	2286,85
	1963,94
	 
	 
	 
	 

	«Լոռի» ՋՕԸ
	2360,86
	1807,07
	2907,78
	1897,15
	2907,78
	1897,15
	2907,78
	1897,15
	3045,88
	1876,51
	3361,95
	1903,33

	«Լոռի» ՋՕԸ Լոռու ջրանցք տեղամաս
	 
	 
	 
	 
	 
	 
	 
	 
	2907.78
3361.95
	1897.15
1903.33
	3361,95
	1903,33



image1.jpeg




